


ԱՄՓՈՓԱԹԵՐԹ
«ՊԵՏԱԿԱՆ ՈՉ ԱՌևՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԳՈՐԾԱԴԻՐ ՄԱՐՄԻՆՆԵՐԻ ՄՐՑՈՒՅԹԻ, ԸՆՏՐՈՒԹՅԱՆ (ՆՇԱՆԱԿՄԱՆ) ԸՆԴՀԱՆՈՒՐ ԿԱՐԳԸ ԵՎ ՉԱՓՈՐՈՇԻՉՆԵՐԸ ՍԱՀՄԱՆԵԼՈԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄԱՍԻՆ

	1. ՀՀ պաշտպանության նախարարություն

	08.06.2021թ.

	
	N ՊՆ/510/3002-2021

	Դիտողություններ և առաջարկություններ չկան:
	

	2. ՀՀ առողջապահության նախարարություն

	07.06.2021թ.

	
	N ԱԱ/11.1/12017-2021

	Դիտողություններ և առաջարկություններ չկան:
	

	3. ՀՀ արտակարգ իրավիճակների նախարարություն
	23.06.2021թ.

	
	      N 01/01.4/2904-2021

	Դիտողություններ և առաջարկություններ չկան:
	

	4. ՀՀ ֆինանսների նախարարություն
	15.06.2021թ.

	
	N 01/11-1/9415-2021

	1.Առաջարկում ենք Նախագծի 1-ին կետով նոր խմբագրությամբ շարադրվող Հավելված N 1-ի վերնագիրը համապատասխանեցնել ՀՀ կառավարության 2005 թվականի հունվարի 25-ի N 224-Ն որոշման 1-ին կետի «ա» ենթակետին կամ համապատասխան փոփոխություն կատարել նաև վերոգրյալ կետում: Միաժամանակ անհրաժեշտ է հստակեցնել Հավելված N 1-ում «պետական կազմակերպություն» արտահայտությունը։
	Ընդունվել է
Նախագծում կատարվել են համապատասխան փոփոխությունները:




	2.Նախագծի 1-ին կետի Հավելված N 1-ի 17-րդ կետում նշվում է, որ թեստը կարող է բաղկացած լինել առավելագույնը 80 հարցից, որոնց լուծման համար տրամադրվում է 2 ժամ։ Անհրաժեշտ է վերոհիշյալ կետում հստակ ամրագրել թեստի հարցերի քանակը և թեստի լուծման համար անհրաժեշտ ժամանակի տևողությունը:
Միաժամանակ, անհասկանալի է Հավելված N 1-ի 39-րդ կետի պահանջը՝ մեկ քաղաքացու դիմելու դեպքում մրցույթը չկայացած համարելու վերաբերյալ:
	Ընդունվել է
Նախագծում կատարվել են համապատասխան փոփոխությունները:

	5.ՀՀ աշխատանքի և սոցիալական հարցերի նախարարություն
	14.06.2021թ.

	
	N ՄՆ/ԱՊ-2/25456-2021

	1.Նախագծի 1-ին կետը «խմբագրությամբ» բառից հետո լրացնել «համաձայն N 1 հավելվածի» բառերը։
	Ընդունվել է
Նախագծում կատարվել են համապատասխան փոփոխությունները:

	2.Նախագծով ՀՀ կառավարության 2005 թվականի հունվարի 25-ի N 224-Ն որոշման՝ նոր խմբագրությամբ շարադրվող N 1 հավելվածի (այսուհետ` հավելված) առաջին էջի վերևի աջ անկյունում լրացնել հետևյալ բառերը՝ «Հավելված N 1 
ՀՀ կառավարության 2005 թվականի հունվարի 25-ի N 224-Ն որոշման»
	Ընդունվել է
Նախագծում կատարվել են համապատասխան փոփոխությունները:

	3.Հավելվածի վերնագիրը «ՊԵՏԱԿԱՆ» բառից հետո լրացնել «ՈՉ ԱՌԵՎՏՐԱՅԻՆ» բառերը՝ հիմք ընդունելով «Պետական ոչ առևտրային կազմակերպությունների մասին» օրենքը (այսուհետ՝ Օրենք)։ 


	Ընդունվել է
Նախագծում կատարվել են համապատասխան փոփոխությունները:

	4. Հավելվածի 1-ին կետում «պետական կազմակերպությունների» բառերը փոխարինել «պետական ոչ առևտրային կազմակերպությունների (այսուհետ՝ պետական կազմակերպություն)» բառերով, իսկ «ընթացակարգը» բառը հանել՝ համաձայն Օրենքի 16-րդ հոդվածի 1.4-րդ մասի։ 

	Ընդունվել է
Նախագծում կատարվել են համապատասխան փոփոխությունները:

	5.Հավելվածի 2-րդ կետում «համապատասխան բնագավառ» եզրույթի գործնականում կիրարկման հարցերում՝ ելնելով համապատասխան լիազոր մարմնի ենթակայությամբ գործող կազմակերպության առանձնահատկություններից, կարող է առաջացնել տարընկալումներ և խնդիրներ գործադիր մարմնի պաշտոնում նշանակելիս: Սոցիալական պաշտպանության ոլորտում կրթական ծրագրեր են իրականացվում «Սոցիոլոգիա», «Սոցիալական աշխատանք» և «Սոցիալական մանկավարժություն» մասնագիտությունների գծով։ Նշյալ հանգամանքով պայմանավորված առաջարկվում է ընդլայնել կազմակերպության տնօրենի պաշտոնը զբաղեցնելու համար ներկայացվող պահանջները՝ հավելվածի 2-րդ կետը շարադրելով հետևյալ խմբագրությամբ. «2. Գործադիր մարմնի պաշտոնում կարող է նշանակվել Հայաստանի Հանրապետության այն գործունակ չափահաս քաղաքացին, որն ունի բարձրագույն կրթություն և հանրային ծառայության առնվազն չորս տարվա ստաժ կամ առնվազն չորս տարվա մասնագիտական աշխատանքային ստաժ կամ համապատասխան բնագավառի առնվազն երեք տարվա մասնագիտական աշխատանքային ստաժ, եթե օրենքով այլ բան նախատեսված չէ:»: Միևնույն ժամանակ հայտնում ենք, որ Շրջակա միջավայրի նախարարության կողմից շրջանառվում է  «Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություն կատարելու մասին» օրենքի նախագիծը, ըստ որի նմանատիպ կարգավորումներ առաջարկվում է կատարել Օրենքի 16-րդ հոդվածի 1-ին մասում, որի վերաբերյալ աշխատանքի և սոցիալական հարցերի նախարարությունը հայտնել է դրական դիրքորոշում:
	Չի ընդունվել
Պետական ոչ առևտրային կազմակերպությունների մասին օրենքով սահմանված է «համապատասխան բնագավառ» եզրույթը, այդ իսկ պատճառով օրենքին համապատասխան նույնական կարգավորում նախատեսվել է նաև սույն կարգով: 


	6.Հավելվածի 6-րդ կետի 6-րդ ենթակետում նշված «առաջին հրապարակում» հասկացությունը առաջարկում ենք հստակեցնել, քանի որ Նախագծում միայն մեկ հրապարակման մասին է նշվում։
	Ընդունվել է
Նախագծում կատարվել են համապատասխան փոփոխությունները:


	7.Հավելվածի 8-րդ կետում «իրականացվում է» բառը փոխարինել «անցկացնում է» բառով։ Միևնույն ժամանակ կարծում ենք, որ սույն կետով անհրաժեշտ է կարգավորել նաև պետական մարմնի ղեկավարի կողմից հանձնաժողովը ձևավորելու ժամկետները: 
	Ընդունվել է 
Նախագծում կատարվել են համապատասխան փոփոխությունները:


	8.Հավելվածի 9-րդ կետում «անհատական կազմը բաղկացած է» բառերը փոխարինել «կազմված է» բառերով:
	Չի ընդունվել
Տերմինների մեջ էական տարբերություն առկա չէ:

	9.Հավելվածի 10-րդ կետի 1-ին ենթակետում «թվի» բառից հետո լրացնել «առնվազն» բառը:
	Ընդունվել է
Նախագծում կատարվել են համապատասխան փոփոխությունները:

	10.Հավելվածի 17-րդ կետում առաջարկում ենք սահմանել նաև թեստային առաջադրանքների նվազագույն շեմ:
	Չի ընդունվել
Նախագծում կատարվել են  փոփոխություն, ըստ որի հարցերի քանակը սահմանվել է հստակ 80 հարցը:

	11. Հավելվածի 25-րդ կետը լրացնել հետևյալ բովանդակությամբ նոր նախադասությամբ. «Սխալ պատասխաններ են համարվում նաև մեկից ավելի պատասխաններ նշելը, որևէ պատասխան չնշելը:»
	Ընդունվել է
Նախագծում կատարվել են համապատասխան փոփոխությունները:

	12. Հավելվածի 39-րդ կետում պարզ չէ, թե ինչու է մրցույթը համարվում չկայացած, եթե պետական կազմակերպության գործադիր մարմնի թափուր պաշտոնի համար դիմել է մեկ քաղաքացի։ Կարծում ենք, որ այդ մեկ քաղաքացուն ևս պետք է հնարավորություն տրվի մասնակցելու մրցույթին:
	Ընդունվել է
Նախագծում կատարվել են համապատասխան փոփոխությունները:

	13.Հավելվածի 41-րդ կետում «Թեստավորմանը մասնակցած և սահմանված միավորից բարձր հավաքած» բառերը փոխարինել «Թեստավորման փուլը հաղթահարած» բառերով՝ նկատի ունենալով հավելվածի 31-րդ կետը: 
	Ընդունվել է
Նախագծում կատարվել են համապատասխան փոփոխությունները:

	14.Նույն կետում առաջարկում ենք հանել «,որի տեղի, ժամանակի և վայրի մասին Հանձնաժողովի քարտուղարը պատշաճ կերպով՝ հարցազրույցի անցկացումից առնվազն յոթ աշխատանքային օր առաջ ծանուցում է մասնակիցներին էլեկտրոնային փոստի միջոցով» բառերը, քանի որ նույնաբովանդակ կարգավորում առկա է նաև հավելվածի 10-րդ կետի 3-րդ ենթակետում:
	Ընդունվել է
Նախագծում կատարվել են համապատասխան փոփոխությունները:


	15.Հավելվածի 59-րդ կետի 5-րդ ենթակետում առաջարկում ենք քննարկել հիվանդությունների ցանկ սահմանելու հարցը, որոնց առկայության պայմաններում անձը չի կարող նշանակվել կազմակերպության գործադիր մարմնի պաշտոնում։

	Չի ընդունվել
Հավելվածի 59-րդ կետի 5-րդ ենթակետը հանվել է նախագծից, հաշվի առնելով այն հանգամանքը, որ Օրենքում չկա նման կարգավորում:


	6.ՀՀ պետական գույքի կառավարման կոմիտե
	17.06.2021թ.

	
	N 01/09.3/4228-2021

	1.Հաշվի առնելով, որ ՀՀ կառավարության 2005 թվականի հունվարի 25-ի թիվ 224-Ն որոշման (այսուհետ՝ Որոշում) թիվ 1 հավելվածով սահմանվում է պետական ոչ առևտրային կազմակերպությունների գործադիր մարմինների ընտրության (նշանակման) կարգը՝ Նախագծի նոր խմբագրությամբ նախատեսվող հավելվածի (այսուհետ՝ Հավելված) վերնագրում և 1-ին կետում «պետական կազմակերպություններ» բառերը փոխարինել «պետական ոչ առևտրային կազմակերպություններ» բառերով, ընդ որում՝ 1-ին կետում այդ բառերից հետո լրացնել «(այսուհետ՝ պետական կազմակերպություն)» բառերը, ինչը հնարավորություն կտա Հավելվածի ամբողջ տեքստում օգտագործել պետական կազմակերպություն արտահայտությունը։
	
	Ընդունվել է
Նախագծում կատարվել են համապատասխան փոփոխությունները:



	2. Որոշմամբ սահմանել, որ որոշման պահանջները չեն տարածվում առողջապահական պետական ոչ առևտրային կազմակերպությունների և 100 տոկոս պետական բաժնեմաս ունեցող առողջապահական և մասնավորեցման ծրագրում ընդգրկված և մասնավորեցման ենթակա փակ բաժնետիրական ընկերությունների, ինչպես նաև 100 տոկոս պետական բաժնեմաս ունեցող այն փակ բաժնետիրական ընկերությունների վրա, որոնք հանդիսանում են հանրային կազմակերպություններ և որոնց բաժնեմասերով հավաստված իրավունքները հանձնվել են հավատարմագրային կառավարման։

	Ընդունվել է
Նախագծում կատարվել են համապատասխան փոփոխությունները:


	3.Որոշման հավելվածում ամրագրել, որ պետական կառավարման լիազոր մարմինը կազմակերպության գործադիր մարմնի թափուր պաշտոնում ժամանակավոր պաշտոնակատար նշանակում է մինչև 6 ամիս ժամկետով և այն կարող է երկարաձգվել միայն մեկ անգամ մինչև 6 ամիս ժամկետով։

	Չի ընդունվել
Օրենքի համապատասխան դրույթներով արդեն իսկ նախատեսված է նշված կետը: Միևնույն ժամանակ, հարկ է շեշտել, որ նման կետ նախատեսելու դեպքում պետք է կարգում նախատեսել նաև հատուկ կարգավորումներ ժամանակավոր պաշտոնակատարի վերաբերյալ՝ ինչը տվյալ լիազորող նորմով հնարավոր չէ:

	4. Հավելվածի 2-րդ կետը շարադրել հետևյալ բովանդակությամբ. «Գործադիր մարմնի պաշտոնում կարող է նշանակվել Հայաստանի Հանրապետության այն գործունակ չափահաս քաղաքացին, որն ունի բարձրագույն կրթություն և  ձեռնարկատիրական կամ կառավարման ոլորտի առնվազն 2 տարվա կամ առնվազն 4 տարվա մասնագիտական աշխատանքային ստաժ,»։

	Չի ընդունվել 
Պետական ոչ առևտրային կազմակերպությունների մասին օրենքի 16-րդ հոդվածի 1-ին մասով նախատեսվում է` 
 «1. Գործադիր մարմնի պաշտոնում կարող է նշանակվել Հայաստանի Հանրապետության այն գործունակ չափահաս քաղաքացին, որն ունի բարձրագույն կրթություն և համապատասխան բնագավառի առնվազն երեք տարվա մասնագիտական աշխատանքային ստաժ, եթե օրենքով այլ բան նախատեսված չէ:» 
Հիմք ընդունելով վերոգրյալը՝ նույնական կարգավորում է նախատեսվել նաև սույն կարգով:


	5.Հավելվածի 5-րդ կետում՝ հայտարարությունն առավել զանգվածային դարձնելու նպատակով այն հրապարակել նաև Հայաստանի Հանրապետության հրապարակային ծանուցումների պաշտոնական ինտերնետային` www.azdarar.am կայքէջում:

	Ընդունվել է
Նախագծում կատարվել են համապատասխան փոփոխությունները:

	 6. Հավելվածի 5-րդ կետով սահմանվում է այն ժամկետը, թե երբ կարող է հրապարակվել մրցույթ անցկացնելու մասին հայտարարությունը։ Անհրաժեշտ է նախատեսել նաև այն ժամկետը, թե՞ երբ պետք է հայտարարվի մրցույթը գործադիր մարմնի պաշտոնը թափուր մնալուց հետո։
	Չի ընդունվել
Օրենքի 16-րդ հոդվածի 1-ին մասի 1.5 և 1.6 կետերը նախատեսում են հստակ ժամկետներ թափուր հաստիքի առկայության դեպքում ժամանակավոր պաշտոնակատար նշանակելու և անհրաժեշտության դեպքում վերջինիս պաշտոնավարման ժամկետը երկարաձգելու համար:
Այսինքն՝ ժամանակավոր պաշտոնակատար նշանակելու համար նախատեսված 6 ամսվա ժամկետում  պետք է հայտարարվի մրցույթը և նշանակվի համապատասխան անձը, իսկ անհրաժեշտության դեպքում՝ ևս 6 ամսով կարող է  երկարաձգվել ժամանակավոր պաշտոնակատարի պաշտոնավարումը: 

	7. Հավելվածի 6-րդ կետում հայտարարություն պարունակող անհրաժեշտ տվյալներում ընդգրկել նաև թափուր պաշտոնի հիմնական աշխատավարձի չափը։
	Ընդունվել է
Նախագծում կատարվել են համապատասխան փոփոխությունները:

	8. Հավելվածի 6-րդ կետի 6)-րդ ենթակետում անհասկանալի է «հայտարարության առաջին հրապարակման» արտահայտությունը։
	Ընդունվել է
Նախագծում կատարվել են համապատասխան փոփոխությունները:

	9. Հավելվածի 7-րդ կետում նշված են Հավակնորդի կողմից ներկայացվող փաստաթղթերի ցանկը։ Անհրաժեշտ է նաև նախատեսել, թե ինչ եղանակով կարող են ներկայացվել դիմումները՝ փաստաթղթային, էլեկտրոնային և այլն, ընդ որում՝ էլեկտրոնային եղանակ նախատեսելու դեպքում, հայտարարության մեջ որպես անհրաժեշտ տվյալ ավելացնել նաև էլեկտրոնային համապատասխան հղումը։
	Ընդունվել է
Նախագծում կատարվել են համապատասխան փոփոխությունները:

	10. Հաշվի առնելով, որ Հավելվածի 13-րդ կետով նախատեսվում է, որ թերի դիմումները հետ են վերադարձվելու Հանձնաժողովի կողմից,  Հավելվածի 10-րդ կետում սահմանել նաև, որ Հանձնաժողովը կազմակերպում է նաև մրցույթի անցկացման նախապատրաստական աշխատանքերը։
	Չի ընդունվել
Նախագծի ներկայիս տարբերակում Հանձնաժողովը ստեղծվում է մրցույթից մեկ օր առաջ, իսկ նախապատրաստական աշխատանքները կատարում է համապատասխան ստորաբաժանումը:

	11. Հավելվածի 31-րդ կետում «90 տոկոսին» բառերից առաջ ավելացնել «առնվազն» բառը։
	Ընդունվել է
Նախագծում կատարվել են համապատասխան փոփոխությունները:

	12. Հավելվածի 39-րդ կետով նախատեսվում է, որ եթե թափուր պաշտոնի համար դիմել է մեկ քաղաքացի, ապա մրցույթը համարվում է չկայացած և 10 օր հետո հայտարարվում է նոր մրցույթ։
Անհրաժեշտ է նախատեսել նաև ժամկետ այն դեպքերի համար, երբ մրցույթը չի կայանում եթե մրցույթին մասնակցելու համար ոչ մի դիմում չի ներկայացվել կամ դիմում ներկայացրած քաղաքացիները չեն բավարարում կարգով սահմանված պահանջներին կամ եթե մրցույթին մասնակցելու համար դիմում ներկայացրած անձանցից ոչ մեկը չի ներկայացել, կամ մրցույթի մասնակիցներից ոչ մեկը չի հաղթահարել թեստավորման փուլը, կամ թեստավորման փուլը հաղթահարած մասնակիցներից ոչ մեկը չի ներկայացել հարցազրույցի փուլին, կամ հարցազրույցի փուլ անցած մասնակիցներից ոչ մեկը չի հաղթահարել հարցազրույցի փուլը, կամ հաղթահարել է հարցազրույցի փուլը և պաշտոնի նշանակման համար դիմում չի ներկայացրել։
	Ընդունվել է
Նախագծում կատարվել են համապատասխան փոփոխությունները:

	13. Հաշվի առնելով, որ գործընթացը նույն պայմաններով անվերջ չի կարող շարունակվել՝ անհրաժեշտ է նաև սահմանել դրույթ, որը կկարգավորի այն դեպքերը, երբ մրցույթին երկու անգամից ավել՝ կամ դիմում չի ներկայացվել, կամ ներկայացվել է մեկ դիմում։
	Չի ընդունվել
Տվյալ գործընթացը կարող է շարունակվել այնքան ժամանակ մինչև տվյալ թափուր պաշտոնը չհամալրվի:

	14. Հաշվի առնելով, որ Հավելվածի 31-րդ կետի համաձայն թեստավորման փուլը հաղթահարած է համարվում հարցերի առնվազն 90 տոկոսին ճիշտ պատասխանած մասնակիցը՝ Հավելված 41-ն անհրաժեշտ է խմբագրել այնպես, որ հարցազրույցի փուլին մասնակցում են ոչ միայն սահմանված միավորից բարձր հավաքած քաղաքացիները, այլև  հավասար միավոր հավաքած  քաղաքացիները։
	Ընդունվել է
Նախագծում կատարվել են համապատասխան փոփոխությունները:


	15. Հավելվածը լրացնել հետևյալ դրույթով՝ մրցույթի հարցազրույցի փուլն անցկացվում է, եթե թեստավորումը հաղթահարել է առնվազն մեկ մասնակից:
	Չի ընդունվել 
Նախագծում սահմանվում է մրցույթի չկայացման համար հիմք հանդիսացող հանգամանքները, որոնց մեջ ներառված չէ մեկ անձի մասնակցության մասին դեպքը՝ հետևաբար մեկ անձի դիմելու դեպքում մրցույթը համարվում է կայացած:


	16. Հավելվածի 61-րդ կետով նախատեսվում է այն դեպքը, երբ մրցույթում հաղթող է ճանաչվում մեկ հոգի։ Անհրաժեշտ է նախատեսել նաև այն դեպքը, երբ հաղթող կարող են ճանաչվել, այսինքն՝ հարցազրույցի փուլը հավասար կողմ ձայներով հաղթահարել են, մեկից ավելի անձինք։

	Չի ընդունվել
Նախագծում նախատեսվում է, որ ընտրությունը կատարում է Հանձնաժողովը՝ հետևաբար երբ հարցազրույցի փուլը հավասար կողմ ձայներով հաղթահարել են մեկից ավելի անձինք՝ տվյալ դեպքում ընտրությունը նույնպես կատարվում է վերոնշյալ մարմինը: 

	17. Նախատեսել, թե պետական լիազորված մարմնի կողմից ինչ ժամկետում պետք է կնքվի պայմանագիրը։   
	Ընդունվել է
Նախագծում կատարվել են համապատասխան փոփոխությունները:

	18. Անհրաժեշտ է սահմանել նաև այն պատասխանատուին, ով կարող է որոշում ընդունել քաղաքացուն մրցույթին մասնակցելու թույլտվություն տալու կամ չթույլատրելու մասին, երբ վերջինս չի բավարարում Հավելվածի 2-րդ կետի պահանջներին կամ առկա են 59-րդ կետում նշված պայմանները:
	Չի ընդունվել
Նախագծով նպատակահարմար չէ նախատեսել հստակ պատասխանատուին, ով որոշում կընդունի քաղաքացուն մրցույթին մասնակցելու թույլտվություն տալու կամ չթույլատրելու մասին, քանի որ Նախագծով նախատեսվում է որ համապատասխան ստորաբաժանման կողմից է կատարվում փաստաթղթերի վերադարձը, իսկ քաղաքացին յուրաքանչյուր դեպքում չի սահմանափակվում ստորաբաժանման կողմից մրցույթին մասնակցության չթույլատրման հարցի վիճարկմամբ:

	7.ՀՀ բարձր տեխնոլոգիական արդյունաբերության նախարարություն
	17.06.2021թ.

	
	N 01/20/3352-2021

	1. [bookmark: _Hlk73620733] Նախագծի 41-րդ կետում «սահմանված միավորից բարձր» բառերը փոխարինել «90 տոկոս և ավել» բառերով, հաշվի առնելով, որ Նախագծի 31-րդ կետում նախատեսված է, որ «Թեստավորման փուլը հաղթահարած է համարում հարցերի 90 տոկոսին ճիշտ պատասխանած մասնակիցը:»: Այսինքն, 41-րդ կետով նախատեսված կարգավորումը ենթադրում է, որ միայն 90 տոկոսից բարձր միավոր հավաքած մասնակցին է հնարավորություն ընձեռնվում մասնակցելու հարցազրույցի փուլին:



	Չի ընդունվել
Նախագծում նախատեսվել է, որ հարցազրույցի փուլին մասնակցում է առնվազն 90 տոկոս հավաքած հավակնորդները՝ հետևաբար նշված միավոր հավաքած հավակնորդը համարվում է տվյալ փուլը հաղթահարած:


	
2. Նախագծի 60-րդ կետում «միաժամանակ» բառից հետո լրացնել «և ընտրվում միակ հաղթող, որի համար ընդունվում է հաղթող ճանաչվելու մասին որոշում» բառերով:


	Չի ընդունվել
Նշված կետում ոչ նպատակահարմար է տվյալ բովանդակությունը ներառել:

	8.ՀՀ կրթության, գիտության, մշակույթի և սպորտի նախարարություն
	08.06.2021թ. 

	
	N 01/16/12291-2021

	 1. Առաջարկում ենք 2-րդ կետը շարադրել հետևյալ խմբագրությամբ՝
    «Գործադիր մարմնի պաշտոնում կարող է նշանակվել Հայաստանի Հանրապետության այն գործունակ չափահաս քաղաքացին, որն ունի բարձրագույն կրթություն և հանրային ծառայության առնվազն չորս տարվա ստաժ, կամ առնվազն չորս տարվա մասնագիտական աշխատանքային ստաժ, կամ համապատասխան բնագավառի առնվազն երեք տարվա մասնագիտական աշխատանքային ստաժ, եթե օրենքով այլ բան նախատեսված չէ.»:

	Չի ընդունվել
Պետական ոչ առևտրային կազմակերպությունների մասին օրենքի 16-րդ հոդվածի 1-ին մասով նախատեսվում է  
«1. Գործադիր մարմնի պաշտոնում կարող է նշանակվել Հայաստանի Հանրապետության այն գործունակ չափահաս քաղաքացին, որն ունի բարձրագույն կրթություն և համապատասխան բնագավառի առնվազն երեք տարվա մասնագիտական աշխատանքային ստաժ, եթե օրենքով այլ բան նախատեսված չէ:»: 
Ուստի՝ կարգով նախատեսված են այն կարգավորումները որոնք նախատեսված են օրենքով:


	2. 5-րդ կետում «Պետական ոչ առևտրային կազմակերպությունների մասին» բառերը գրել առանց չակերտների կամ «Պետական ոչ առևտրային կազմակերպությունների մասին» օրենքով բառերը լրացնել «Պետական ոչ առևտրային կազմակերպությունների մասին» ՀՀ օրենքով բառերով:
	Ընդունվել է
Նախագծում կատարվել են համապատասխան փոփոխությունները:


	3. 6-րդ կետի 3-րդ ենթակետը հանել:
	Ընդունվել է
Նախագծում կատարվել են համապատասխան փոփոխությունները:

	4. 6-րդ կետի 5-րդ ենթակետը խմբագրել հետևյալ կերպ.
«դիմումի ձևանմուշը՝ սահմանված հավելվածով»:
	Չի ընդունվել
Անհրաժեշտ չէ սահմանել դիմումի հստակ ձև բոլոր մարմինների համար: Միևնույն ժամանակ մրցույթ հայտարարող մարմինը կարող է հայտարարության ժամանակ կցել նաև դիմումի ձևանմուշը:


	5. 6-րդ կետի 6-րդ ենթակետը շարադրել հետևյալ խմբագրությամբ.
«փաստաթղթերի ներկայացման վերջնաժամկետը, որը պետք է լինի տվյալ մրցույթի մասին հրապարակումից առնվազն 15 օր հետո (բացառությամբ ոչ աշխատանքային օրերի), ընդ որում՝ փաստաթղթերի ընդունումը յուրաքանչյուր օրվա համար չպետք է պակաս լինի երեք ժամից.»:
	Ընդունվել է
Նախագծում կատարվել են համապատասխան փոփոխությունները:


	6. 6-րդ կետի 7-րդ ենթակետը շարադրել հետևյալ խմբագրությամբ.
«մրցույթի անցկացման վայրը, օրը և ժամը.»:
	Ընդունվել է
Նախագծում կատարվել են համապատասխան փոփոխությունները:

	7. 8-րդ ենթակետից հետո ավելացնել նոր 8.1 ենթակետ՝
Մրցույթի նախապատրաստական աշխատանքներն իրականացնում է գործադիր մարմնի համապատասխան կառուցվածքային ստորաբաժանումը (անձնակազմի կառավարման ստորաբաժանումը):
Մրցույթի նախապատրաստական աշխատանքներն իրականացնելու համար նախատեսված դրույթների կատարման անմիջական պատասխանատուն գործադիր մարմնի համապատասխան ոլորտը կարգավորող փոխնախարարն է:
	Մասամբ է ընդունվել
Մրցույթի նախապատրաստական աշխատանքներն չի կարող իրականացվել համապատասխան ոլորտը կարգավորող փոխնախարարի կողմից, քանի որ հնարավոր են դեպքեր, երբ ոլորտը կարգավորող փոխնախարարը ընդգրկվում է Հանձնաժողովի կազմում, իսկ Հանձնաժողովը ստեղծվում է մրցույթից մեկ օր առաջ:

	8. 7-րդ կետը շարադրել հետևյալ խմբագրությամբ.
Հավակնորդը պետական կազմակերպության գործադիր մարմնի թափուր պաշտոնի մրցույթին մասնակցելու համար ներկայացնում է.
1) դիմում՝ սահմանված հավելվածով.
2) ինքնակենսագրություն.
3) մեկ լուսանկար՝ 3x4 չափսի.
4) անձը հաստատող փաստաթուղթը և վերջինիս պատճենը.
5) մասնագիտական գիտելիքների և աշխատանքային ունակությունների տիրապետումը հավաստող փաստաթղթերի (դիպլոմների, վկայականների, աշխատանքային գրքույկի կամ վերջիններիս բացակայության դեպքում՝ համապատասխան մարմնից տեղեկանք) բնօրինակները և մեկական պատճենները.
6) արական սեռի անձինք՝ զինգրքույկի կամ դրան փոխարինող ժամանակավոր զորակոչային տեղամասին կցագրման վկայականի բնօրինակները և մեկական պատճենները.
7) դիմողի կողմից լրացված կադրերի հաշվառման թերթիկը.
8) տվյալ պետական կազմակերպության զարգացման՝ դիմողի կողմից մշակված հայեցակարգը.
	Մասամբ է ընդունվել
Արական  սեռի անձանց դեպքում զինգրքույկի կամ դրան փոխարինող ժամանակավոր զորակոչային տեղամասին կցագրման վկայականի բնօրինակները և մեկական պատճենները ներկայացնելը՝ գտնում ենք ոչ նպատակահարմար, քանի որ անձի զինվորական ծառայություն անցած լինելու առկայության կամ բացակայության վերաբերյալ հարցը չի կարող դրականորեն կամ բացասականորեն ազդել անձի ընտրության հարցում:









	9. 9-րդ կետում  «6 անդամից» բառերը փոխարինել «առնվազն 7 անդամից» բառերով:



	Չի ընդունվել
Նախատեսվում է Հանձնաժողովի անդամների հստակ քանակ՝ խուսափելով քվորումի ժամանակ հնարավոր առաջացող խնդիրներից:

	10. 9-րդ կետից հետո ավելացնել նոր 9.1 կետով.
9.1 Հանձնաժողովի կազմը հաստատվում է գործադիր մարմնի ղեկավարի հրամանով: Նույն հրամանով Հանձնաժողովի անդամներից նշանակվում է Հանձնաժողովի նախագահ և քարտուղար:
Եթե մրցույթի ընթացքում Հանձնաժողովի որևէ անդամի մասնակցությունը Հանձնաժողովի հետագա աշխատանքներին դառնում է անհնար, ապա Հանձնաժողովի կազմը չի համալրվում:
Եթե մրցույթի ընթացքում Հանձնաժողովի նախագահի կամ քարտուղարի մասնակցությունը Հանձնաժողովի հետագա աշխատանքներին դառնում է անհնար, ապա Հանձնաժողովի մյուս անդամներից նշանակվում է համապատասխանաբար՝ Հանձնաժողովի նախագահ կամ քարտուղար:

	Մասամբ է ընդունվել 
Հանձնաժողովի անդամի կամ քարտուղարի մասնակցության անհնարինության դեպք անհրաժեշտ չէ սահմանել, քանի որ Հանձնաժողովը ստեղծվում է մրցույթից մեկ օր առաջ: Մեկ օր առաջ ստեղծման պատճառներից մեկն էլ այն է, որ մրցույթի ընթացքում խուսափենք Հանձնաժողովի անդամի փոփոխություններից:




	11. 10-րդ կետը շարադրել հետևյալ խմբագրությամբ.
10. Հանձնաժողովը՝
1) իր աշխատանքներն իրականացնում է նիստերի միջոցով.
2) Հանձնաժողովի նիստերն իրավազոր են Հանձնաժողովի անդամների առնվազն կեսից ավելիի մասնակցության դեպքում.
3) Հանձնաժողովը ոլորտը կարգավորող փոխնախարարից ստանում է մրցույթին մասնակցելու համար դիմած հավակնորդի փաստաթղթերը, ինչպես նաև թեստավորման անցկացման համար անհրաժեշտ ամփոփաթերթերը, Հանձնաժողովի կնիքը.
4) մինչև թեստավորումը սկսելը ստուգում և կնքում է ամփոփաթերթերի և քվեարկության համար նախատեսված արկղը.
5) սահմանված կարգով կազմում է թեստը՝ թեստավորման փուլն անցկացնելու համար.
6) ստուգում և գնահատում է հավակնորդի թեստավորման առաջադրանքը.
7) ամփոփում և հրապարակում է թեստավորման արդյունքները.
8) քննարկում է թեստավորման արդյունքների հետ կապված հավակնորդների բողոքները.
9) հաստատում և հրապարակում է մրցույթի հաջորդ՝ հարցազրույցի փուլ անցած հավակնորդների ցուցակը.
10) որոշում է կայացնում հարցազրույցը թեստավորման ավարտից հետո նույն օրը կամ հաջորդ աշխատանքային օրն անցկացնելու մասին.
11) հարցազրույցից անմիջապես հետո անցկացնում է փակ գաղտնի քվեարկություն և յուրաքանչյուր հավակնորդի վերաբերյալ կայացնում է որոշում.
12) հրապարակում է մրցույթի արդյունքները և հաղթող ճանաչված յուրաքանչյուր հավակնորդի վերաբերյալ տալիս է եզրակացություն.
13) կայացնում է մրցույթի կազմակերպման վերաբերյալ այլ որոշումներ:

	Չի ընդունվել
Անհրաժեշտություն չկա մանրամասն սահմանել Հանձնաժողովի լիազորությունները, քանի որ կարգում ըստ անհրաժեշտության նշվում է Հանձնաժողովի կողմից կատարվելիք գործառույթները:

	12. 12-րդ կետը շարադրել հետևյալ խմբագրությամբ.
Հանձնաժողովի քարտուղարը՝
1) արձանագրում է Հանձնաժողովի նիստերը.
2) հավակնորդներին բացատրում է մրցույթի անցկացման հետ կապված տեխնիկական հարցերը և հավաստիանում, որ հավակնորդները հասկացել են առաջադրանքների էությունը. 
3) իրականացնում է մրցույթի հետ կապված այլ գործառույթներ:

	Չի ընդունվել
Արդեն իսկ Նախագծով նախատեսված է Հանձնաժողովի քարտուղարի լիազորությունները:

	 13. 13-րդ կետը հանել:






	Չի ընդունվել
Հանձնաժողովի կողմից փաստաթղթերի ոչ պատշաճության մասին ծանուցումը կամ հավելյալ ժամանակի տրամադրման վերաբերյալ դրույթը անհրաժեշտ է նախատեսել:



	14. Մրցույթն անցկացվում է հայտարարության մեջ նշված ժամկետում:



	Չի ընդունվել
Անհրաժեշտություն չկա նախատեսել նման կետ, քանի որ արդեն իսկ հայտարարության մեջ մրցույթի անցկացման ժամկետի մասին նշումը փաստում է դրա անցկացման հստակ ժամկետների մասին:

	15. 14-րդ կետը շարադրել հետևյալ խմբագրությամբ.
Թեստային առաջադրանքները կազմվում են հետևյալ իրավական ակտերի շրջանակներում.
1) ՀՀ Սահմանադրություն.
2) ՀՀ աշխատանքային օրենսգիրք.
3) «Պետական ոչ առևտրային կազմակերպությունների մասին» ՀՀ օրենք.
4) տվյալ ոլորտին առնչվող այլ իրավական ակտեր:
	Չի ընդունվել
Առաջարկվող և ներկայիս տարբերակների բովանդակության մեջ տարբերություններ առկա չեն:

	16. 15-րդ կետը շարադրել հետևյալ խմբագրությամբ.
Թեստավորումն անցկացվում է գրավոր կամ համակարգչով: 
	Ընդունվել է
Նախագծում կատարվել են  համապատասխան փոփոխությունները:


	17. 17-րդ կետը շարադրել հետևյալ խմբագրությամբ.
Հանձնաժողովը թեստային առաջադրանքներից պատահական ընտրությամբ ընտրում է մեկ միասնական թեստ՝ բաղկացած առնվազն 50 հարցից, որի լուծման համար տրվում է առավելագույնը 2 ժամ:

	Չի ընդունվել
Չի կարող նշվել հարցերի առնվազն քանակ, բոլոր դեպքերում հարցերի քանակը և դրանք լուծելու համար սահմանված ժամկետը պետք է հստակ լինի: Նախագծով նախատեսվել է հարցերի հստակ քանակ և դրա համար տրամադրվող ժամկետ: 

	18. 20-րդ կետում «դադարեցվում է» բառերը փոխարինել «արգելվում է» բառերով:

	Ընդունվել է
Նախագծում կատարվել են  համապատասխան փոփոխությունները:


	19. 22-րդ կետը հանել:

	Չի ընդունվել
Հանձնաժողովի քարտուղարի կողմից նման գործառույթ նախատեսելը բխում է ինչպես մասնակիցների շահերից, այնպես էլ բնութագրում է քարտուղարի կողմից կատարվող գործառույթները:

	20. 23-րդ կետը շարադրել հետևյալ խմբագրությամբ.
Թեստավորման առաջադրանքները բաղկացած են հարցերից, յուրաքանչյուր հարց ունի երեք կամ չորս ենթադրյալ պատասխան, որոնցից մեկը միանշանակ ճիշտ պատասխանն է: Հանձնաժողովի քարտուղարը թեստավորման առաջադրանքների տետրը հավակնորդներին տրամադրելուց հետո հայտարարում է թեստավորման սկիզբը:
	Չի ընդունվել
Նախագծով սահմանված է կարգավորումը:

	21. 25-րդ կետը շարադրել հետևյալ խմբագրությամբ.
Թեստային առաջադրանքների պատասխանների ամփոփաթերթերում ջնջումներ կամ ուղղումներ կատարելու դեպքում տվյալ հարցի (խնդրի) պատասխանը համարվում է սխալ:

	Չի ընդունվել
Ներկայիս կարգավորմամբ և առաջարկվող տարբերակում էական բովանդակային և իմաստային տարբերություն առկա չէ:

	22. 26-րդ կետը շարադրել հետևյալ խմբագրությամբ.
Հանձնաժողովի քարտուղարի կողմից թեստավորման համար սահմանված ժամանակի ավարտի մասին հայտարարելուց հետո հավակնորդը պետք է անմիջապես դադարեցնի աշխատանքը: Հիշյալ հայտարարությունից հետո աշխատանքը չդադարեցրած հավակնորդի թեստային առաջադրանքների պատասխանների ամփոփաթերթը համարվում է անվավեր և աշխատանքը գնահատվում է զրո միավոր, ինչի վերաբերյալ Հանձնաժողովի քարտուղարը նշում է կատարում պատասխանների ամփոփաթերթերի վրա կամ համակարգչում:

	Չի ընդունվել
Նախագծի ներկայիս և առաջարկվող տարբերակում իմաստային և բովանդակային տարբերություն առկա չէ:


	23. 27-րդ կետը շարադրել հետևյալ խմբագրությամբ.
Թեստավորման առաջադրանքների կատարման համար սահմանված ժամանակը սպառելուց հետո հավակնորդն ամփոփաթերթի առաջին օրինակի հիմնական մասը գցում է կնքված արկղի մեջ, իսկ թեստավորման առաջադրանքների տետրը հանձնում է Հանձնաժողովին, այնուհետև վերցնում է իր ամփոփաթերթի կրկնօրինակը և դուրս գալիս թեստավորման անցկացման համար հատկացված սենյակից:
	Ընդունվել է
Նախագծում կատարվել են համապատասխան փոփոխությունները:

	24. 28-րդ կետը շարադրել հետևյալ խմբագրությամբ.
Թեստավորման փուլի ավարտից անմիջապես հետո թեստային առաջադրանքի ճիշտ պատասխանների ձևանմուշը փակցվում է հավակնորդին հասանելի վայրում:

	Չի ընդունվել
Ներկայիս կարգավորմամբ և առաջարկվող տարբերակում էական բովանդակային և իմաստային տարբերություն առկա չէ:


	25. 29-րդ կետում «պատասխանների թերթիկների» բառերը փոխարինել «ամփոփաթերթերի» բառերով և «պատասխանների թերթիկների կտրոնների» բառերը փոխարինել «ամփոփաթերթերի կտրոնների» բառերով:

	Ընդունվել է
Նախագծում կատարվել են համապատասխան փոփոխությունները:


	26.30-րդ կետում «թերթիկներում» բառերը փոխարինել «ամփոփաթերթերում» բառերով:
	Ընդունվել է
Նախագծում կատարվել են համապատասխան փոփոխությունները:

	27-րդ կետը շարադրել հետևյալ խմբագրությամբ.
Թեստավորման առաջադրանքների կատարման համար սահմանված ժամանակը սպառելուց հետո հավակնորդն ամփոփաթերթի առաջին օրինակի հիմնական մասը գցում է կնքված արկղի մեջ, իսկ թեստավորման առաջադրանքների տետրը հանձնում է Հանձնաժողովին, այնուհետև վերցնում է իր ամփոփաթերթի կրկնօրինակը և դուրս գալիս թեստավորման անցկացման համար հատկացված սենյակից:
	Ընդունվել է
Նախագծում կատարվել են համապատասխան փոփոխությունները:


	27. 31-րդ կետը շարադրել հետևյալ խմբագրությամբ.
Հավակնորդը հաջորդ՝ հարցազրույցի փուլ է անցնում թեստավորման առաջադրանքների առնվազն 90 տոկոսին ճիշտ պատասխանելու դեպքում:

	Ընդունվել է
Նախագծում կատարվել են համապատասխան փոփոխությունները:


	28. 33-րդ կետում «երկու ժամվա ընթացքում» բառերը փոխարինել «մեկ ժամվա ընթացքում» բառերով:

	Չի ընդունվել
Նախագծով բողոքարկման համար նախատեսված երկուժամյա ժամկետը ողջամիտ ժամկետ է հավակնորդների կողմից մրցույթի արդյունքների ուսումնասիրման և գրավոր բողոքարկում կատարելու համար:


	29. 41-րդ և 42-րդ կետերը հանել:

	Ընդունվել է
Նախագծում կատարվել են համապատասխան փոփոխությունները:

	30. 43-րդ կետում «անցկացվում է» բառերը փոխարինել «անցկացնում է» բառերով:

	Ընդունվել է
Նախագծում կատարվել են համապատասխան փոփոխությունները:


	31. 45-րդ կետը լրացնել. «տեսանկարահանվում է» բառերից հետո ավելացնել «և տեսաձայնագրվում է» բառերը:

	Չի ընդունվել
Օրենքի լիազորող նորմը ընդգրկում է միայն տեսանկարահանման վերաբերյալ դրույթ:

	32. 48-րդ կետում «մասնակիցներ» բառերը փոխարինել «հավակնորդներ» բառերով և հանել «միայն» բառը:

	Ընդունվել է
Նախագծում կատարվել են համապատասխան փոփոխությունները:


	33. 50-րդ կետը հանել:

	Ընդունվել է
Նախագծում կատարվել են համապատասխան փոփոխությունները:


	34. 53-րդ կետում «երկու ժամվա ընթացքում» բառերը փոխարինել «մեկ ժամվա ընթացքում» բառերով:



	Չի ընդունվել
Նախագծով բողոքարկման համար նախատեսված երկուժամյա ժամկետը ողջամիտ ժամկետ է հավակնորդների կողմից մրցույթի արդյունքների ուսումնասիրման և գրավոր բողոքարկում կատարելու համար:





	35. 61-րդ կետի առաջին պարբերությունը շարադրել հետևյալ խմբագրությամբ.
[bookmark: _GoBack]Մրցույթում հաղթող ճանաչված անձի հետ կնքվում է պայմանագիր առավելագույնը  5 տարի ժամկետով, իսկ նվազագույնը 3 տարի ժամկետով, որը հիմնադրի անունից ստորագրում է լիազորված պետական մարմնի ղեկավարը:
	Չի ընդունվել
Աշխատանքային հարաբերությունների կայունությունն ապահովելու, աշխատողի շահերը պաշտպանելու անհրաժեշտությունը թելադրում է, որ առավել նպատակահարմար է սահմանել աշխատանքային պայմանագրի կնքման հստակ ժամկետ, որպեսզի ժամկետում ընտրությունը չթողնվի նշանակող մարմնի հայեցողությանը:

	36. 7-րդ կետից հետո ավելացնել նոր 7.1 և 7.2 կետերով.
7.1. Հավակնորդը փաստաթղթերը ներկայացնում է անձամբ կամ էլեկտրոնային եղանակով:

	Ընդունվել է
Նախագծում կատարվել են համապատասխան փոփոխությունները:


	37. 7.2. «Մրցույթի նախապատրաստական աշխատանքներն իրականացնող համապատասխան կառուցվածքային ստորաբաժանումը հավակնորդի կողմից ներկայացված փաստաթղթերի պատճենները համեմատում է բնօրինակների հետ, պարզում դրանց համապատասխանությունը մրցույթի մասնակցության պարտադիր պահանջների հետ, և տրամադրում է ոլորտը կարգավորող փոխնախարարին՝ վերջինիս կողմից մրցույթի մասնակիցների ցանկը հաստատելու համար:»:



	Չի ընդունվել
Նման կարգավորումը նպատակահարմար չէ, քանի որ մրցույթի նախապատրաստական աշխատանքները ապահովում է պատասխանատու ստորաբաժանումը, իսկ հետագա ընթացքը` Հանձնաժողովը:


	38. 8-րդ կետը շարադրել հետևյալ խմբագրությամբ.
«Պետական կազմակերպության գործադիր մարմնի թափուր պաշտոն զբաղեցնելու համար մրցույթն անցկացնում է լիազորված պետական մարմնի ղեկավարի կողմից ձևավորված մրցութային հանձնաժողովը (այսուհետ՝ Հանձնաժողով)»:
	Ընդունվել է
Նախագծում կատարվել են համապատասխան փոփոխությունները:


	9.ՀՀ շրջակա միջավայրի նախարարություն

	14.06.2021թ. 

	
	N 1/11.3/8258-2021

	1. Հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասի բովանդակությունը՝ Հայաստանի Հանրապետության կառավարության 2005 թվականի հունվարի 25-ի N 224-Ն որոշման (այսուհետ՝ Որոշում) վերնագրում և 1-ին կետի «ա» ենթակետում ևս անհրաժեշտ է նախատեսել փոփոխություններ:
	Ընդունվել է
Նախագծում կատարվել են համապատասխան փոփոխությունները:


	2. Նախագծի 1-ին հավելվածի՝ 6-րդ կետի 3-րդ ենթակետում նշված «պաշտոնի  անձնագրով սահմանված», բառերը հանել, քանի որ «Պետական ոչ առևտրային կազմակերպությունների մասին» օրենքով նման պահանջ սահմանված չէ:
	Ընդունվել է
Նախագծում կատարվել են համապատասխան փոփոխությունները:


	3. 6-րդ կետի 5-րդ ենթակետում նշված «դիմումի սահմանված ձևանմուշը.» բառերից հասկանալի չէ, թե, ինչ իրավական ակտով է սահմանվելու այդ ձևանմուշը:

	Չի ընդունվել
Անհրաժեշտ չէ այլ իրավական ակտով սահմանել դիմումի հստակ ձև բոլոր մարմինների համար: Միևնույն ժամանակ մրցույթ հայտարարող մարմինը կարող է հայտարարության ժամանակ կցել նաև դիմումի ձևանմուշ:

	4. 6-րդ կետի 6-րդ ենթակետում նշված «առաջին» բառը հանել, քանի  որ հետագայում երկրորդ հրապարակում չի նախատեսվում:

	Ընդունվել է
Նախագծում կատարվել են համապատասխան փոփոխությունները:

	5. 6-րդ կետի 9-րդ ենթակետում նշված «համակարգող ստորաբաժանում»-ը անհասկանալի է, քանի որ Նախագծում չի նշվում այդ ստորաբաժանման գործառույթները:

	Չի ընդունվել
Սովորաբար համակարգող ստորաբաժանումը լինում է տվյալ լիազոր մարմնի անձնակազմի կառավարման վարչությունը կամ տվյալ պետական ոչ առևտրային կազմակերպության այլ համապատասխան ստորաբաժանումը, որը կարող է համակարգել տվյալ գործընթացը:

	6. 7-րդ կետի 3-րդ, 5-րդ և 6-րդ ենթակետերում նշել («պատճենը և բնօրինակը»)  բառերը:

	Ընդունվել է
Նախագծում կատարվել են համապատասխան փոփոխությունները:

	7. 7-րդ կետի 4-րդ ենթակետից  հանել «՝ 4 x 6 չափսի.» բառերը:

	Չի ընդունվել
Նախագծով նշված հստակ չափսի նախատեսումը հնարավորություն կտա խուսափել այն դեպքերից, երբ դիմորդն ներկայացնում է ցանկացած նկար՝ բացառելով ոչ պաշտոնական իրավիճակներից մինչև սովորական նկարները:

	8. 7-րդ կետը լրացնել հետևյալ բովանդակությամբ նոր 8-րդ ենթակետով.
«8) արական սեռի անձինք՝ նաև զինվորական գրքույկի կամ դրան փոխարինող ժամանակավոր և զորակոչային տեղամասին կցագրման վկայականի պատճենը` բնօրինակի հետ միասին, կամ համապատասխան տեղեկանք:»:

	Չի ընդունվել
Արական  սեռի անձանց դեպքում զինգրքույկի կամ դրան փոխարինող ժամանակավոր զորակոչային տեղամասին կցագրման վկայականի բնօրինակները և մեկական պատճենները ներկայացնելը՝ գտնում ենք ոչ նպատակահարմար, քանի որ անձի զինվորական ծառայություն անցած լինելու առկայության կամ բացակայության վերաբերյալ հարցը չի կարող դրականորեն կամ բացասականորեն ազդել անձի ընտրության հարցում:

	9. 10-րդ կետի՝ 1-ին ենթակետում «Հանձնաժողովի անդամների թվի կեսը» բառերը փոխարինել «Հանձնաժողովի անդամների թվի 2/3-ը» բառերով, իսկ 3-րդ ենթակետում «էլեկտրոնային փոստի հասցեով» բառերից հետո լրացնել «կամ զանգելու միջոցով»:

	Չի ընդունվել
Նախագծով սահմանվում է, որ Հանձնաժողովը իրավազոր է, եթե դրանց մասնակցում է Հանձնաժողովի անդամների թվի կեսից ավելին:
Միևնույն ժամանակ, հարկ է նշել, որ էլեկտրոնային փոստի հասցեով ծանուցումը արդեն իսկ համարվում է պատշաճ ծանուցված՝ ուստի զանգելու միջոց կիրառելը՝ գտնում ենք ոչ նպատակահարմար:

	10. 14-րդ կետի առաջին նախադասությունը շարադրել հետևյալ խմբագրությամբ,
«Թեստավորման փուլի թեստերը մասնակիցների ներկայությամբ ձևավորվում է համակարգչում նախօրոք զետեղված հարցերից պատահական ընտրությամբ՝ մասնակիցների գիտելիքները հետևյալ բնագավառներում ստուգելու համար՝»:
	Ընդունվել է
Նախագծում կատարվել են համապատասխան փոփոխությունները:

	11. 17-րդ կետում նշված «80» բառը փոխել «50»-բառով և «2 ժամ» բառերը փոխարինել «90 րոպե» բառերով:

	Չի ընդունվել
Նախագծով հստակ նախատեսված է 80 հարց, որի համար տրամադրվում է 2 ժամ:

	12. 31-րդ կետը լրացնել հետևյալ բովանդակությամբ նոր նախադասությունով.
 «Թեստավորման փուլը հաղթահարած են համարվում այն հինգ մասնակիցները, ովքեր ճիշտ են պատասխանել թեստային առաջադրանքների առնվազն 90 տոկոսին և հավաքել են առավելագույն միավորներ»:
	Չի ընդունվել
Տվյալ դեպքում նպատակահարմար չէ սահմանափակել թեստային փուլի հաղթողների քանակը, քանի որ օբյեկտիվորեն հնարավոր է ավելին լինեն փուլը հաղթահարողները:

	13. 32-րդ, 33-րդ և 53-րդ կետերում նշված «2 ժամ» բառերը փոխարինել «2 աշխատանքային ժամ» բառերով:


	Ընդունվել է
Նախագծում կատարվել են համապատասխան փոփոխությունները:

	14. 44-րդ կետից հանել «,ինչպես նաև նրանց անհատական, բարոյահոգեբանական հատկանիշները» բառերը:

	Չի ընդունվել
Հարցազրույցի ժամանակ մասնագիտականից բացի նաև մարդկային որակներն են փորձում բացահայտվել:

	15. 61-րդ կետի առաջին պարբերությունը շարադրել հետևյալ խմբագրությամբ.
 «Մրցույթում հաղթող ճանաչված անձի հետ կնքվում է պայմանագիր  մինչև 5 տարի ժամկետով, որը հիմնադրի անունից ստորագրում է լիազորված պետական մարմնի ղեկավարը: Լիազորված պետական մարմնի ղեկավարը կարող է սահմանել փորձաշրջան մինչև մեկ տարի ժամկետով։»:

	Չի ընդունվել
Պետական ոչ առևտրային կազմակերպության թափուր հաստիքի համար փորձաշրջան նախատեսելը ոչ նպատակահարմար է, քանի որ տվյալ պարագայում իմաստազրկվում է սույն կարգի սահմանման անհրաժեշտությունը և առաջ է գալիս այլ իրավական խնդիրներ (փորձաշրջանի համար նախատեսված պայմանագրի նոր ձև, փորձաշրջանի համար նախատեսված պայմաններ):

	16. Որոշման 1-ին հավելվածի փոփոխությամբ պայմանավորված՝ Նախագծում անհրաժեշտ է փոփոխություն նախատեսել նաև որոշման 2-րդ հավելվածում կամ ուժը կորցրած ճանաչել որոշման 2-րդ հավելվածը՝ նկատի ունենալով այն հանգամանքը, որ Նախագծի նախաբանում հղում է արված  «Պետական ոչ առևտրային կազմակերպությունների մասին» օրենքի 16-րդ հոդվածի 1.4-րդ մասով Կառավարությանը վերապահված չէ աշխատանքային օրինակելի  պայմանագրի  ձևի հաստատման լիազորությունը։ 
	Ընդունվել է
Նախագծում կատարվել են համապատասխան փոփոխությունները:


	17. Առաջարկում եմ Նախագծի 1-ին հավելվածում անդրադառնալ հետևյալ կարգավորումներին.
1. Մրցութային հանձնաժողով ձևավորելու /ստեղծելու կամ դրանում փոփոխություն կատարելու/ ընթացակարգը,
2. Հանձնաժողովի կազմում ընդգրկվող անդամների շրջանակը,
3. Արդյո՞ք կոնկրետ թափուր պաշտոնի մրցույթի յուրաքանչյուր փուլի համար լինելու է լիազորված պետական մարմնի ղեկավարի ձևավորած մրցութային հանձնաժողովի նույն կազմը, թե ոչ,
4. Տարանջատելով մրցույթի աշխատանքները համակարգող ստորաբաժանման և մրցութային հանձնաժողովի գործառույթները, 
5. Մրցույթի թեստավորման և հարցազրուցի փուլերի անցկացման մանրամասն ընթացակարգերը,
6. Անհրաժեշտ է հստակեցնել «Հանձնաժողովի կնիք» եզրույթի անհրաժեշտությունը:
Շրջակա միջավայրի նախարարությունը մշակել և շրջանառության մեջ է դրել «Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություններ կատարելու մասին» օրենքի նախագիծը՝ ինչի շրջանակներում  առաջարկվում է ընդլայնել  գործադիր մարմնի պաշտոնում նշանակվելու իրավունք ունեցող անձանց շրջանակը և կանոնակարգել պետական ոչ առևտրային կազմակերպություններին անհատույց օգտագործման իրավունքով ամրացված գույքի վարձակալության տրամադրման գործընթացը:
	Ընդունվել է
Նախագծում կատարվել են համապատասխան փոփոխությունները:



	10.ՀՀ էկոնոմիկայի նախարարություն
	21.06.2021թ.

	
	N 01/8452-2021

	1. Նախագծի 2-րդ կետում անհրաժեշտ է հստակեցնել «համապատասխան բնագավառի մասնագիտական աշխատանքային ստաժ» հասկացությունը, կամ «համապատասխան բնագավառի մասնագիտական աշխատանքային ստաժ» բառերը փոխարինել «համապատասխան բնագավառի առնվազն երեք տարվա աշխատանքային ստաժ կամ առնվազն երեք տարվա մասնագիտական աշխատանքային ստաժ» բառերով։
	Չի ընդունվել
«Պետական ոչ առևտրային կազմակերպությունների մասին» օրենքի 16-րդ հոդվածի 1-ին մասով նախատեսվում է  «1. Գործադիր մարմնի պաշտոնում կարող է նշանակվել Հայաստանի Հանրապետության այն գործունակ չափահաս քաղաքացին, որն ունի բարձրագույն կրթություն և համապատասխան բնագավառի առնվազն երեք տարվա մասնագիտական աշխատանքային ստաժ, եթե օրենքով այլ բան նախատեսված չէ:»: 
Ուստի՝ կարգով նախատեսված են այն կարգավորումները որոնք նախատեսված են օրենքով:

	2. Նախագծի 6-րդ կետի 3-րդ ենթակետից առաջարկում ենք հանել «պաշտոնի անձնագրով սահմանված» բառերը, քանի որ պետական կազմակերպության գործադիր մարմնի պաշտոնի համար Հայաստանի Հանրապետության օրենսդրությամբ պաշտոնի անձնագիր չի նախատեսված:
	          Ընդունվել է
Նախագծում կատարվել են համապատասխան փոփոխությունները:


	3. Նախագծի 6-րդ կետի 6-րդ ենթակետից  անհրաժեշտ է հանել «առաջին» բառը, քանի որ ներկայացված նախագծով հայտարարության կրկնակի հրապարակում չի նախատեսվում։
	Ընդունվել է
Նախագծում կատարվել են համապատասխան փոփոխությունները:

	4. Նախագծի 7-րդ կետում «պաշտոնի թափուր հաստիքի» բառերը փոխարինել «թափուր պաշտոնն զբաղեցնելու» բառերով։
	Չի ընդունվել
Տերմինների միջև էական տարբերություն առկա չէ:

	5. Նախագծի 7-րդ կետը առաջարկում ենք լրացնել հետևյալ բովանդակությամբ նոր 8-րդ կետով.
«8) զինվորական գրքույկի պատճենը (ներկայացնում են արական սեռի անձինք).»։
	Չի ընդունվել
Զինվորական գրքույկի կամ դրան փոխարինող ժամանակավոր և զորակոչային տեղամասին կցագրման վկայականի պատճենը` բնօրինակի հետ միասին, կամ համապատասխան տեղեկանքի առկայությունը կամ բացակայությունը՝ դրկանորեն կամ բացասականորեն չի կարող ազդել գործադիր մարմնի թափուր հաստիքի ընտրության հարցում:

	6. Նախագծի 10-րդ կետի 1-ին ենթակետը առաջարկում ենք շարադրել հետևյալ խմբագրությամբ.
     «1) իրավազոր է, եթե  մասնակցում են Հանձնաժողովի անդամների կեսից ավելին.»:
	Ընդունվել է
Նախագծում կատարվել են համապատասխան փոփոխությունները:

	7. Նախագծի 10-րդ կետի 3-րդ կետում անհրաժեշտ  նախատեսել ավելի կարճ ժամկետ։
	Չի ընդունվել
Նախագծից հանվել է տվյալ կետը:


	8. Նախագծի 12-րդ կետում անհրաժեշտ է հստակեցնել հանձնաժողովի քարտուղարի կարգավիճակը՝ այսինքն, քարտուղարը նշանակվում է հանձնաժողովի անդամներից, թէ՞ հանձնաժողովի անդամ չի հանդիսանում։
	Չի ընդունվել
Քարտուղարը հանձնաժողովի անդամ չի հանդիսանում:

	9. Նախագծի 12-րդ կետի 3-րդ ենթակետում անհրաժեշտ է հստակեցնել այն գործառույթների շրջանակը, որոնք կարող են սահմանվել Հանձնաժողովի կողմից քարտուղարի համար։
	Չի ընդունվել
Քարտուղարը սովորաբար պատասխանատու է միայն մրցույթի անցկացման ընթացքում  տեխնիկական և կազմակերպչական հարցերի համար՝ տվյալ պարագայում առանձին նախատեսել (նախատեսվածից բացի) հստակ կարգավորումներն արդիական չէ:

	10. Նախագծի 16-րդ կետում անհրաժեշտ է պարզաբանել, թե ի՞նչ է ենթադրվում «թեստերի նմուշը» եզրույթի տակ։
	Չի ընդունվել
Թեստերի նմուշ բնութագրվում է որպես թեստերի օրինակ, որը տեղադրվում է տվյալ պետական ոչ առևտրային կազմակերպության և լիազոր պետական մարմնի պաշտոնական կայքէջերում՝ տեղեկացնելու համար թեստի ձևի մասին:

	11. Նախագծի 17-րդ կետով սահմանվում է, որ «թեստը բաղկացած կարող է լինել առավելագույնը 80 հարցից», իսկ նվազագույն շեմ նախատեսված չէ: Ուստի կամայականություններից խուսափելու համար նպատակահարմար ենք գտնում  կամ սահմանել թեստի հարցերի նվազագույն քանակ և այդ քանակի կատարման համար տրամադրվող ժամանակ կամ հարցերի քանակը սահմանել հստակ։
	Չի ընդունվել
Նախագծի 27-րդ կետը վերախմբագրվել է հետևյալ բովանդակությամբ. «Թեստը բաղկացած է 80 հարցից, որոնց լուծման համար տրամադրվում է 2 ժամ:»:

	12. Նախագծի 22-րդ կետը առաջարկում ենք հանել, քանի որ այն կրկնում է նախագծի 12-րդ կետի 2-րդ ենթակետը։
	Ընդունվել է
Նախագծում կատարվել են համապատասխան փոփոխությունները:

	13. Նախագծի 27-րդ կետում «դեպքում» բառից հետո առաջարկում ենք լրացնել «մասնակիցը» բառը։
	Ընդունվել է
Նախագծում կատարվել են  համապատասխան փոփոխությունները:

	14. Նախագծի 28-րդ կետում նպատակահարմար ենք գտնում «փուլի» անորոշ բառը փոխարինել «թեստավորման» բառով:
	Ընդունվել է
Նախագծում կատարվել են  համապատասխան փոփոխությունները:

	15. Նախագծի 31-րդ կետում «90 տոկոսին» բառերից առաջ առաջարկում ենք լրացնել «առնվազն» բառը։
	Ընդունվել է
Նախագծում կատարվել են  համապատասխան փոփոխությունները:

	16. Նախագծի 39-րդ կետում կետում «դիմել է մեկ քաղաքացի» եզրույթը խմբագրման կարիք ունի, հաշվի առնելով այն, որ հնարավոր են դեպքեր, երբ մի քանի անգամ մրցույթը չկայացած համարվի մեկ քաղաքացու մասնակցության պատճառով, որով կխախտվի դիմումատուի իրավունքը։ Միաժամանակ նպատակահարմար ենք գտնում «մրցույթն անցկացվելուց» բառերը փոխարինել «մրցույթի անցկացման օրվանից» բառերով։
	Ընդունվել է
Նախագծում կատարվել են համապատասխան փոփոխությունները:
Նախագծով ներկայումս սահմանվում է մրցույթի չկայացման համար հիմք հանդիսացող հանգամանքները, որոնց մեջ ներառված չէ մեկ անձի մասնակցության մասին դեպքը՝ հետևաբար մեկ անձի դիմելու դեպքում մրցույթը համարվում է կայացած:

	17. Նախագծի 41-րդ կետում նպատակահարմար ենք գտնում սահմանել ավելի կարճ ժամկետ, օրինակ՝ մեկից երկու օր։
	Չի ընդունվել
Նշված կետը հանվել է նախագծից:

	18. Նախագծի 59-րդ կետի 4-րդ ենթակետից հանել «որը» բառը և կետը լրացնել հետևյալ բովանդակությամբ նոր՝ 6-րդ ենթակետով.
«6) խուսափել է ժամկետային պարտադիր զինվորական ծառայությունից։»:
	Չի ընդունվել
Օրենքով հստակ նախատեսված են այն հիմքերը որոնց առկայության պարագայում արգելվում է զբաղեցնել գործադիր մարմնի թափուր հաստիքը:

	19. Նախագծի 61-րդ կետը անհրաժեշտ խմբագրել, քանի որ անհրաժեշտություն է առաջանում պարզաբանելու թե ու՞մ հետ է կնքվում պայմանագիրը եթե մրցույթում հաղթող է ճանաչվում մեկից ավելի մասնակից։ Իսկ եթե նախատեսվում է, որ մրցույթում հաղթող կարող է ճանաչվել միայն մեկ մասնակից, ապա անհրաժեշտ է կարգավորել մասնակիցներից մեկին հաղթող ճանաչելու ընթացակարգը։
	Չի ընդունվել
Մրցույթին մեկից ավելի մասնակցի հաղթելու դեպքում և առհասարակ յուրաքանչյուր դեպքում ընտրությունը և որոշումը կայացնում է տվյալ պետական ոչ առևտրային կազմակերպության պետական լիազոր մարմինը:

	11.ՀՀ տարածքային կառավարման և ենթակառուցվածքների նախարարություն
	17.06.2021թ.

	
	N ՍՊ/21.1/14993-2021

	1. Հաշվի առնելով, որ ՀՀ կառավարության 2005 թվականի հունվարի 25-ի թիվ 224-Ն որոշման (այսուհետ՝ Որոշում) թիվ 1 հավելվածով սահմանվում է պետական ոչ առևտրային կազմակերպությունների գործադիր մարմինների ընտրության (նշանակման) կարգը՝ Նախագծի նոր խմբագրությամբ նախատեսվող հավելվածի (այսուհետ՝ Հավելված) վերնագրում և 1-ին կետում «պետական կազմակերպություններ» բառերը փոխարինել «պետական ոչ առևտրային կազմակերպություններ» բառերով, ընդ որում՝ 1-ին կետում այդ բառերից հետո լրացնել «(այսուհետ՝ պետական կազմակերպություն)» բառերը, ինչը հնարավորություն կտա Հավելվածի ամբողջ տեքստում օգտագործել պետական կազմակերպություն արտահայտությունը։
	Ընդունվել է 
Նախագծում կատարվել են համապատասխան փոփոխությունները:



	2. Որոշմամբ սահմանել, որ որոշման պահանջները չեն տարածվում առողջապահական պետական ոչ առևտրային կազմակերպությունների և 100 տոկոս պետական բաժնեմաս ունեցող առողջապահական և մասնավորեցման ծրագրում ընդգրկված և մասնավորեցման ենթակա փակ բաժնետիրական ընկերությունների, ինչպես նաև 100 տոկոս պետական բաժնեմաս ունեցող այն փակ բաժնետիրական ընկերությունների վրա, որոնք հանդիսանում են հանրային կազմակերպություններ և որոնց բաժնեմասերով հավաստված իրավունքները հանձնվել են հավատարմագրային կառավարման։
	Ընդունվել է
Նախագծում կատարվել են համապատասխան փոփոխությունները:


	3. Որոշման հավելվածում ամրագրել, որ պետական կառավարման լիազոր մարմինը կազմակերպության գործադիր մարմնի թափուր պաշտոնում ժամանակավոր պաշտոնակատար նշանակում է մինչև 6 ամիս ժամկետով և այն կարող է երկարաձգվել միայն մեկ անգամ մինչև 6 ամիս ժամկետով։

	Չի ընդունվել
Օրենքի համապատասխան դրույթներով արդեն իսկ նախատեսված է նշված կետը: Միևնույն ժամանակ հարկ է շեշտել, որ նման կետ նախատեսելու դեպքում պետք է կարգում նախատեսել նաև հատուկ կարգավորումներ ժամանակավոր պաշտոնակատարի վերաբերյալ՝ ինչը տվյալ լիազորող նորմով հնարավոր չէ:

	4. Հավելվածի 2-րդ կետը շարադրել հետևյալ բովանդակությամբ. «Գործադիր մարմնի պաշտոնում կարող է նշանակվել Հայաստանի Հանրապետության այն գործունակ չափահաս քաղաքացին, որն ունի բարձրագույն կրթություն և  ձեռնարկատիրական կամ կառավարման ոլորտի առնվազն 2 տարվա կամ առնվազն 4 տարվա մասնագիտական աշխատանքային ստաժ,»։
	Չի ընդունվել
Պետական ոչ առևտրային կազմակերպությունների մասին օրենքի 16-րդ հոդվածի 1-ին մասով նախատեսվում է  «1. Գործադիր մարմնի պաշտոնում կարող է նշանակվել Հայաստանի Հանրապետության այն գործունակ չափահաս քաղաքացին, որն ունի բարձրագույն կրթություն և համապատասխան բնագավառի առնվազն երեք տարվա մասնագիտական աշխատանքային ստաժ, եթե օրենքով այլ բան նախատեսված չէ:»:
Հիմք ընդունելով վերոգրյալը՝ նման կարգավորվում նախատեսվել է նաև սույն կարգով:

	5. Հավելվածի 5-րդ կետում՝ հայտարարությունն առավել զանգվածային դարձնելու նպատակով այն հրապարակել նաև Հայաստանի Հանրապետության հրապարակային ծանուցումների պաշտոնական ինտերնետային` www.azdarar.am կայքէջում։
	Ընդունվել է
Նախագծում կատարվել են համապատասխան փոփոխությունները:

	6. Հավելվածի 5-րդ կետով սահմանվում է այն ժամկետը, թե երբ կարող է հրապարակվել մրցույթ անցկացնելու մասին հայտարարությունը։ Անհրաժեշտ է նախատեսել նաև այն ժամկետը, թե՞ երբ պետք է հայտարարվի մրցույթը գործադիր մարմնի պաշտոնը թափուր մնալուց հետո:
	Չի ընդունվել
Օրենքի 16-րդ հոդվածի 1-ին մասի 1.5 և 1.6 կետերը նախատեսում են հստակ ժամկետներ թափուր հաստիքի առկայության դեպքում ժամանակավոր պաշտոնակատար նշանակելու և անհրաժեշտության դեպքում վերջինիս պաշտոնավարման ժամկետը երկարաձգելու համար:
Այսինքն՝ ժամանակավոր պաշտոնակատար նշանակելու համար նախատեսված 6 ամսվա ժամկետում  պետք է հայտարարվի մրցույթը և նշանակվի համապատասխան անձը, իսկ անհրաժեշտության դեպքում՝ ևս 6 ամսով կարող է  երկարաձգվել ժամանակավոր պաշտոնակատարի պաշտոնավարումը:

	7. Հավելվածի 6-րդ կետում հայտարարություն պարունակող անհրաժեշտ տվյալներում ընդգրկել նաև թափուր պաշտոնի հիմնական աշխատավարձի չափը։
	Ընդունվել է
Նախագծում կատարվել են համապատասխան փոփոխությունները:

	8. Հավելվածի 6-րդ կետի 6)-րդ ենթակետում անհասկանալի է «հայտարարության առաջին հրապարակման» արտահայտությունը։

	Ընդունվել է
Նախագծում կատարվել են համապատասխան փոփոխությունները:

	9. Հավելվածի 7-րդ կետում նշված են Հավակնորդի կողմից ներկայացվող փաստաթղթերի ցանկը։ Անհրաժեշտ է նաև նախատեսել, թե ինչ եղանակով կարող են ներկայացվել դիմումները՝ փաստաթղթային, էլեկտրոնային և այլն, ընդ որում՝ էլեկտրոնային եղանակ նախատեսելու դեպքում, հայտարարության մեջ որպես անհրաժեշտ տվյալ ավելացնել նաև էլեկտրոնային համապատասխան հղումը։ Միաժամանակ, առաջարկում ենք նույն կետի 3-րդ և 5-րդ ենթակետերով նախատեսված փաստաթղթերը պահանջել պատճեն տարբերակով։
	Ընդունվել է
Նախագծում կատարվել են համապատասխան փոփոխությունները:

	10. Հավելվածի 8-րդ կետում նշվում է, որ «Պետական կազմակերպության գործադիր մարմնի թափուր պաշտոնի համար մրցույթը իրականացվում է լիազորված պետական մարմնի ղեկավարի ձևավորած մրցութային հանձնաժողովը (այսուհետ՝ Հանձնաժողով)»․ պարզաբանման կարիք ունի հանձնաժողովը ինչ հիմունքներով է աշխատելու․ այն գործելու է մշտական հիմունքներով, թե յուրաքանչյուր մրցույթից առաջ ձևավորվելու է առանձին հանձնաժողով։

	Ընդունվել է
Նախագծում կատարվել են համապատասխան փոփոխությունները:

	11. Հավելվածի 9-րդ կետի համաձայն՝ Հանձնաժողովի անհատական կազմը բաղկացած է 6 անդամից: Հավելվածի 49-րդ կետի համաձայն՝ մրցույթի հաղթող են ճանաչվում այն մասնակիցները, ովքեր քվեարկության արդյունքում հավաքել են Հանձնաժողովի քվեարկությանը մասնակցած անդամների կեսից ավելի կողմ ձայները: Սակայն հավելվածով նկարագրված չէ այն դեպքը, երբ քվեարկության արդյունքում ձայները բաշխվում ենք հավասար։ Անհրաժեշտ է հստակեցնել։
	Չի ընդունվել
Անհրաժեշտություն չկա նախատեսել այն դեպքը, երբ քվեարկության արդյունքում ձայները բաշխվում են հավասարապես, քանի որ Նախագծի ներկայիս տարբերակով՝ Հանձնաժողովի անհատական կազմը բաղկացած է 7 անդամից:


	12. Հավելվածի 10-րդ կետի 2)-րդ ենթակետում նշվում  է, որ «հանձնաժողովը կազմակերպում է մրցույթի անցկացման աշխատանքները» և չի հասկացվում, թե ով է իրականացնելու մրցույթի նախապատրաստական աշխատանքները։

	Չի ընդունվել
Ներկայումս սահմանվում է, որ նախապատրաստական աշխատանքները իրականացնելու է համապատասխան ստորաբաժանումը, իսկ Հանձնաժողովը ստեղծվելու է մրցույթից մեկ օր առաջ:


	13. Հավելվածի 10-րդ կետի 3)-րդ ենթակետի  «մրցույթի յուրաքանչյուր փուլի անցկացման օրվա, ժամի, տեղի մասին» արտահայտությունը փոխարինել «մրցույթի հարցազրույցի փուլի անցկացման օրվա, ժամի, տեղի մասին» արտահայտությամբ, որովհետև մրցույթի թեստավորման փուլի անցկացման օրվա, ժամի, տեղի մասին նշվում է հայտարարության մեջ (Հավելվածի 6-րդ կետի 7-րդ ենթակետ)։

	Ընդունվել է
 Նախագծում կատարվել են համապատասխան փոփոխությունները:

	14. Հավելվածի 11-րդ կետով սահմանվում է Հանձնաժողովի նախագահի իրավասությունները, սակայն հավելվածով նկարագրված չէ վերջինիս ընտրության կամ նշանակման կարգը։ Առաջարկում ենք լրացնել։
	Ընդունվել է
Նախագծում կատարվել են համապատասխան փոփոխությունները:
Ինչպես Հանձնաժողովի մնացած անդամները, այնպես էլ Նախագահը ընտրվում և նշանակվում է մրցույթից անցկացման օրվանից մեկ օր առաջ՝ լիազոր պետական մարմնի համապատասխան ակտով:

	15. Հաշվի առնելով, որ Հավելվածի 13-րդ կետով նախատեսվում է, որ թերի դիմումները հետ են վերադարձվելու Հանձնաժողովի կողմից, Հավելվածի 10-րդ կետում սահմանել նաև, որ Հանձնաժողովը կազմակերպում է նաև մրցույթի անցկացման նախապատրաստական աշխատանքերը։

	 Չի ընդունվել
Ներկայումս սահմանվում է, որ նախապատրաստական աշխատանքները իրականացնելու է համապատասխան ստորաբաժանումը, իսկ Հանձնաժողովը ստեղծվելու է մրցույթից մեկ օր առաջ:

	16. Հավելվածի 14-րդ կետում նշվում է, որ «թեստավորման փուլի թեստերը կազմում է Հանձնաժողովը», իսկ ով է կազմում մրցույթի հարցաշարերը պարզաբանման կարիք ունի։

	Ընդունվել է
Նախագծում կատարվել են համապատասխան փոփոխությունները:

	17. Հավելվածի 31-րդ կետում «90 տոկոսին» բառերից առաջ ավելացնել «առնվազն» բառը:


	Ընդունվել է
Նախագծում կատարվել են  համապատասխան փոփոխությունները:

	18. Հավելվածի 39-րդ կետով նախատեսվում է, որ եթե թափուր պաշտոնի համար դիմել է մեկ քաղաքացի, ապա մրցույթը համարվում է չկայացած և 10 օր հետո հայտարարվում է նոր մրցույթ։
Անհրաժեշտ է նախատեսել նաև ժամկետ այն դեպքերի համար, երբ մրցույթը չի կայանում եթե մրցույթին մասնակցելու համար ոչ մի դիմում չի ներկայացվել կամ դիմում ներկայացրած քաղաքացիները չեն բավարարում կարգով սահմանված պահանջներին կամ եթե մրցույթին մասնակցելու համար դիմում ներկայացրած անձանցից ոչ մեկը չի ներկայացել, կամ մրցույթի մասնակիցներից ոչ մեկը չի հաղթահարել թեստավորման փուլը, կամ թեստավորման փուլը հաղթահարած մասնակիցներից ոչ մեկը չի ներկայացել հարցազրույցի փուլին, կամ հարցազրույցի փուլ անցած մասնակիցներից ոչ մեկը չի հաղթահարել հարցազրույցի փուլը, կամ հաղթահարել է հարցազրույցի փուլը և պաշտոնի նշանակման համար դիմում չի ներկայացրել։
	Ընդունվել է
Նախագծում կատարվել են համապատասխան փոփոխությունները:

	19. Հաշվի առնելով, որ գործընթացը նույն պայմաններով անվերջ չի կարող շարունակվել՝ անհրաժեշտ է նաև սահմանել դրույթ, որը կկարգավորի այն դեպքերը, երբ մրցույթին երկու անգամից ավել՝ կամ դիմում չի ներկայացվել, կամ ներկայացվել է մեկ դիմում։

	Չի ընդունվել
Տվյալ գործընթացը կարող է շարունակվի այնքան ժամանակ մինչև թափուր հաստիքի համար բավականաչափ անձինք չդիմեն կամ մինչև որ թափուր հաստիքը չհամալրվի:

	20. Հաշվի առնելով, որ Հավելվածի 31-րդ կետի համաձայն թեստավորման փուլը հաղթահարած է համարվում հարցերի առնվազն 90 տոկոսին ճիշտ պատասխանած մասնակիցը՝ Հավելված 41-ն անհրաժեշտ է խմբագրել այնպես, որ հարցազրույցի փուլին մասնակցում են ոչ միայն սահմանված միավորից բարձր հավաքած քաղաքացիները, այլև  հավասար միավոր հավաքած  քաղաքացիները։
	Ընդունվել է
Նախագծում կատարվել են համապատասխան փոփոխությունները:

	21. Հավելվածը լրացնել հետևյալ դրույթով՝ մրցույթի հարցազրույցի փուլն անցկացվում է, եթե թեստավորումը հաղթահարել է առնվազն մեկ մասնակից:

	Չի ընդունվել
Նախագծով հստակ սահմանվում են այն դեպքերը, որոնց առկայության պարագայում մրցույթը համարվում է չկայացած՝ որոնց մեջ ներառված չէ սույն առաջարկով նշված դեպքը:  Ուստի յուրաքանչյուր դեպքում հարցազրույցի փուլն անցկացվում է, եթե թեստավորումը հաղթահարել է առնվազն մեկ մասնակից:

	22. Հավելվածի 61-րդ կետով նախատեսվում է այն դեպքը, երբ մրցույթում հաղթող է ճանաչվում մեկ հոգի։ Անհրաժեշտ է նախատեսել նաև այն դեպքը, երբ հաղթող կարող են ճանաչվել, այսինքն՝ հարցազրույցի փուլը հավասար կողմ ձայներով հաղթահարել են, մեկից ավելի անձինք։
	Չի ընդունվել
Սովորաբար հարցազրույցի փուլի ավարտից հետո մասնակիցների միջև հաղթողը ընտրվում է պետական լիազոր մարմինը՝ ուստի սույն դեպքում նույնպես ընտրությունը կատարվում է վերոնշյալ մարմնի կողմից:

	23. Նախատեսել, թե պետական լիազորված մարմնի կողմից ինչ ժամկետում պետք է կնքվի պայմանագիրը։   

	Ընդունվել է 
Նախագծում կատարվել են համապատասխան փոփոխությունները:

	24. Անհրաժեշտ է սահմանել նաև այն պատասխանատուին, ով կարող է որոշում ընդունել քաղաքացուն մրցույթին մասնակցելու թույլտվություն տալու կամ չթույլատրելու մասին, երբ վերջինս չի բավարարում Հավելվածի 2-րդ կետի պահանջներին կամ առկա են 59-րդ կետում նշված պայմանները։

	Չի ընդունվել
Նախագծով նպատակահարմար չէ նախատեսել այն մարմնին, ով որոշում կընդունի քաղաքացուն մրցույթին մասնակցելու թույլտվություն տալու կամ չթույլատրելու մասին, քանի որ քաղաքացին յուրաքանչյուր դեպքում չի սահմանափակվում ստորաբաժանման կողմից մասնակցության թույլ չտալու հարցի վիճարկմամբ:


	 25. Հավելվածի 41-րդ կետի համաձայն՝ թեստավորմանը մասնակցած և սահմանված միավորից բարձր հավաքած քաղաքացիներին հնարավորություն է ընձեռնվում մասնակցելու հարցազրույցի փուլին, որի տեղի, ժամանակի և վայրի մասին Հանձնաժողովի քարտուղարը պատշաճ կերպով՝ հարցազրույցի անցկացումից առնվազն յոթ աշխատանքային օր առաջ ծանուցում է մասնակիցներին էլեկտրոնային փոստի միջոցով: Նշվածից ստացվում է, որ թեստավորման փուլից մինչև հարցազրույցի փուլ առկա է առնվազն յոթ աշխատանքային օր, սակայն հավելվածում հստակ կարգավորված չէ թեստավորման փուլից մինչև հարցազրույցի փուլ ընկած ժամանակահատվածը։ Առաջարկում ենք լրացնել։
	Ընդունվել է
Նախագծում կատարվել են համապատասխան փոփոխությունները:

	                  12.ՀՀ արտաքին գործերի նախարարություն
	17.06.2021թ.

	
	N 1111/24104-21

	1. 7-րդ կետի 1-ին ենթակետով պահանջվում է մրցույթին մասնակցելու դիմում նշել, ի թիվս այլ տվյալների՝ … բնակության վայրը, հեռախոսահամարը, ֆաքսի համարը կամ էլեկտրոնային փոստի հասցեն (դրանց առկայության դեպքում).
(Դրանց առկայության դեպքում) նշումն այս տվյալները դարձնում է կամընտրական, ինչը չի կարող լինել, քանի որ չլրացնելու դեպքում հանձնաժողովը չի ունենա դիմորդներին արդյունքների մասին ծանուցելու հնարավորություն, ինչը նրա պարտականությունն է, իսկ 10-րդ կետի 3-րդ ենթակետում խոսվում է էլեկտրոնային փոստի հասցեով տեղեկացնելու պարտավորության մասին: Կամընտրական կարող է լինել միայն ֆաքսը, սակայն ցանկալի է այն ընդհանրապես հանել, քանի որ այն գործածությունից վաղուց դուրս է եկել հիմնարկներում, իսկ անհատները չեն էլ կիրառել:

	Ընդունվել է
Նախագծում կատարվել են համապատասխան փոփոխությունները:

	2. 7-րդ կետի 2-րդ ենթակետ
Ցանկալի է սահմանել ինքնակենսագրության ձև, ոճը՝ ազատ, թե՞ CV-ի կանոններով գրած, ինչ ծավալի (էջերի նվազագույն և առավելագույն քանակ, տառատեսակ, տողերի հեռավորություն, եթե տպագիր է), տպագիր թե՞ ձեռագիր, ստորագրված և թվագրված, և այլն:


	Ընդունվել է
Նախագծում կատարվել են համապատասխան փոփոխությունները:

	3. 7-րդ կետի 3-րդ ենթակետ՝
Ցանկալի է թյուրիմացություններից խուսափելու համար նշել՝ անձնագիր կամ նույնականացման քարտ կամ պատրաստ լինել ընդունելու նաև օրինակ՝ վարորդական իրավունքը կամ որևէ վկայական:


	Մասամբ է ընդունվել
Նախագծով նախատեսված է կարգավորում անձը հաստատող փաստաթղթի վերաբերյալ: Սույն առաջարկությունների հիման վրա կարծում ենք նպատակահարմար է նախատեսել նաև նույնականացման քարտի ներկայացման վերաբերյալ պահանջ:
Ինչ վերաբերում  վարորդական իրավունքին կամ որևէ վկայականի ներկայացմանը, ապա գտնում ենք, որ նման տվյալների ներկայացումը դրականորեն կամ բացասականորեն չի կարող ազդել անձի ընտրության հարցում:

	4. 7-րդ կետի 4-րդ ենթակետ՝
Ցանկալի է սահմանել 1. Անձնագրի ձևաչափի՝ այսինքն՝ պաշտոնական լուսանկար դիմացից, ուսերը և գլուխը պատկերող (այլապես դիմորդն իրավունք ունի ներկայացնել ցանկացած նկար, ինչը և հաճախ անում են), բացառելու ոչ պաշտոնական իրավիճակներից մինչև սելֆիի նկարները և 2. Վերջին վեց ամսվա ընթացքում նկարված, քանի որ ներկայացված նկարները հաճախ ճիշտ պատկերացում չեն տալիս դիմողի մասին:

	Չի ընդունվել
Մանրամասն կարգավորման անհրաժեշտություն չկա, քանի որ նախատեսվում հստակ ձևաչափ այն է՝ լուսանկար` 3 x 4 չափսի:


	5. 9-րդ կետ՝ Հանձնաժողովի անհատական կազմը բաղկացած է 6 անդամից: 
Սովորաբար ընդունված է հանձնաժողովի անդամների թիվը կենտ սահմանել, հավասար ձայներից խուսափելու համար:

	Ընդունվել է 
Նախագծում կատարվել են  համապատասխան փոփոխությունները:

	6. 17-րդ կետ՝. Թեստը բաղկացած կարող է լինել առավելագույնը 80 հարցից, որոնց լուծման համար տրամադրվում է 2 ժամ:  
Որևէ կերպ հարցերի քանակը և թեստի տևողությունը հիմնավորված չեն թվում: Անհրաժեշտ է սրանք դիտարկել 31-րդ կետի համատեքստում:

	Ընդունվել է
Նախագծում կատարվել են  համապատասխան փոփոխությունները:

	7. 21-րդ կետ՝ Թեստավորման մասնակիցներին արգելվում է իրենց հետ սենյակ ներս բերել կապի միջոցներ, տպագիր, մեքենագիր, ձեռագիր նյութեր, տեխնիկական սարքեր, թեստավորման առաջադրանքների կատարման համար աղբյուր հանդիսացող այլ միջոցներ:
Սահմանվում է արգելք, սակայն հետևանքները չեն սահմանվում: Կարո՞ղ է հանձնաժողովը չեղարկել այդ դիմորդի թեստը, եթե հայտնաբերել է չթույլատրված միջոց, թե՞ պարզապես հանդիմանելու է:

	Ընդունվել է
Նախագծում կատարվել են  համապատասխան փոփոխությունները:

	8. 22-րդ կետ՝ Հանձնաժողովի անդամը … պատասխանում է մասնակիցների բոլոր հարցերին, որպեսզի հավաստիանա, որ բոլոր մասնակիցները հասկացել են առաջադրանքի էությունը:
Թեստի անցկացման պատասխանատուները իրավասու են պատասխանելու միայն տեխնիկական, բայց ոչ երբեք բովանդակային հարցերին: «Բոլոր հարցերին» ձևակերպումը պետք է փոխվի: 

	Ընդունվել է
 Նախագծում կատարվել են համապատասխան փոփոխությունները:

	9.  27-րդ կետ՝ Խիստ ոչ հստակ և շփոթեցնող կետ է, որտեղ ի լրումն ոչ հստակ ձևակերպումների, խոսվում է նաև թեստի բաղադրիչ հանդիսացող առարկաների մասին, որոնք որևէ նախորդ կետում, կամ հետո նկարագրված չեն: Օրինակ, պարզ չէ, թե ինչ է հիմնական մաս, ինչ է պատասխանների թերթիկը, ինչու է այն 2 օրինակից, արդյո՞ք հիմնական մասը և պատասխանների թերթիկը ամրացված են միմյանց, թե՞ ոչ, արդյո՞ք դրանք երկուսն էլ ծածկագրված են նույն կոդով: Պարզ չեն համակարգչային օպերատորի դերն ու իրավասությունները: Հստակ չէ, թե արդյոք համակարգչով լրացնելու դեպքում ով ինչ է անում (առկա է կամ նախորդ նախադասության ենթակայի և հաջորդ նախադասության դերանվան անհամապատասխանություն, կամ ինչ-որ բացթողում): Այս պարբերությունից բխում է նաև, որ համակարգիչով թեստի դեպքում դիմորդն անմիջապես իմանում է իր արդյունքը, ինչը հակասում է հաջորդ կետերին:
	Ընդունվել է
Նախագծում կատարվել են համապատասխան փոփոխությունները:

	10. 31-րդ կետ. Թեստավորման փուլը հաղթահարած է համարում հարցերի 90 տոկոսին ճիշտ պատասխանած մասնակիցը.
Շատ բարձր թիվ է: Ցանկալի է ավելացնել հարցերի քանակը՝ 100 հարց և գուցե նաև թեստի ժամանակը և իջեցնել ճիշտ պատասխանների շեմը: Ավելի շատ և բազմազան հարցերի պարագայում սա ավելի լավ պատկերացում կտա դիմորդի ընդհանուր պատրաստվածության մասին:
Այս կետը ենթակա է ամբողջական վերաշարադրման, գուցե նաև՝ ենթակետերով հստակեցման:
	Չի ընդունվել
Նախագծի ներկայիս կարգավորմամբ 25-րդ կետում կատարվել են փոփոխություններ, ըստ որի տվյալ կետը շարադրվել է հետևյալ կերպ. 
«Թեստը բաղկացած  է 80 հարցից, որոնց լուծման համար տրամադրվում է 2 ժամ:»:
80 հարցը ներառում է Նախագծի 22-րդ կետով նախատեսված իրավական ակտերից հարցադրումներ, որոնց լուծման համար 2 ժամը բավական է: 

	11. 32-րդ կետ՝  Թեստավորման փուլի արդյունքների մասին թափուր պաշտոնի համար դիմած անձը տեղեկացվում է ոչ ուշ, քան թեստավորման փուլի ավարտին հաջորդող երկու ժամվա ընթացքում:
«Թեստավորման փուլի ավարտ» հասկացությունը հասկանալի չէ: Եթե այն թեստի արդյունքների գնահատման ավարտն է, ապա կարող է լինել օրվա վերջին, ինչը կարող է լրացուցիչ պարտավորություններ ստեղծել աշխատակիցների համար՝ մնալ ավելի, քան աշխատանքային ժամն է, ինչն անել նրանք պարտավոր չեն: Ստուգողները կարող են կամավոր մնալ աշխատանքից հետո և իրականացնել ստուգումները, սակայն ժամը կարող է ուշ լինել տեղեկացնելու համար: Հավանաբար ճիշտ կլինի գրել՝  «թեստի արդյունքները ստուգելն ամփոփելուն հաջորդող աշխատանքային օրվա ընթացքում»:

	Ընդունվել է
Նախագծում կատարվել են  համապատասխան փոփոխությունները:

	12. 35-րդ կետ. Եթե Հանձնաժողովը որոշում է բավարարել մասնակցի բողոքը և սխալ է համարում որևէ հարցադրում, ապա այդ որոշման հիման վրա տվյալ հարցի (խնդրի) համար զրո միավոր ստացած բոլոր մասնակիցների միավորներն ավելացվում են մեկ միավորով:
Սահմանված չէ, ինչի հիման վրա և ինչ կարգով է հանձնաժողովը որոշում բավարարել բողոքը:
Ի լրումն, եթե այս հանձնաժողովն է կազմել թեստը, ապա ցանկալի է ունենալ բողոքարկման առանձին հանձնաժողով:

	Ընդունվել է
Նախագծում կատարվել են համապատասխան փոփոխությունները:

	13. 42-րդ կետ.
Պետական կազմակերպության գործադիր մարմնի թափուր պաշտոնը համալրելու համար անցկացվող մրցույթի թեստավորման փուլը հաղթահարած մասնակիցները հարցազրույցի ժամանակ Հանձնաժողով են ներկայացնում համապատասխան պետական կազմակերպության զարգացման և բարեփոխման իրենց մշակած հայեցակարգը:
Չի սահմանվում, թե 
1. Ինչ ծավալի և ինչ խորության հայեցակարգ է ներկայացվում, 
2. Հայեցակարգը գրավոր, թե՞ բանավոր է ներկայացվում, 
3. Արդյո՞ք հանձնաժողովը դիմորդի ներկայությամբ քննարկում է այդ հայեցակարգը և նրան դրա վերաբերյալ հարցեր է տալիս և արդյո՞ք հայեցակարգի ներկայացումը դեր ունի հարցազրույցի գնահատականի մեջ, և եթե այո, ապա՝ ի՞նչ մասով: 

	Ընդունվել է
Նախագծում կատարվել են համապատասխան փոփոխությունները:

	14. 44-րդ և 46-րդ կետեր՝
Սահմանված չեն հարցազրույցի ժամանակ դիմորդների պատասխանները գնահատող որևէ չափորոշիչներ, ինչը մեծ տեղ է թողում կամայական գնահատման համար:

	Ընդունվել է
Նախագծում կատարվել են համապատասխան փոփոխությունները:

	15. 58-րդ կետ՝
Գործադիր մարմինների ընտրության (նշանակման) լրացուցիչ պայմանների բավարարման չափորոշիչները սահմանված չեն:
Օրինակ, օտար լեզվի իմացությունը ընդունվում է ի գիտություն որևէ տեղեկանք ներկայացնելով, թե՞ քննությամբ: Տեղեկանքի դեպքում կա՞ն տարբեր հաստատությունների տարբերություններ, թե՞ ցանկացած դիպլոմ կամ տեղեկանք բավարար է: Քննության դեպքում հրավիրվում է/են մասնագետ/ներ, թե՞ ստուգվում է պետական մարմնի աշխատակիցների ուժերով: Օտար լեզվի իմացությունը ստուգվում է գրավոր, թե՞ բանավոր մակարդակում, թե՞ երկուսում էլ: 

Մյուս պայմանների ստուգումն ավելի բարդ է, ուստի ստուգման չափորոշիչների առկայությունը՝ պարտադիր:
	Ընդունվել է
Նախագծում կատարվել են համապատասխան փոփոխությունները:



	13.ՀՀ Վարչապետի աշխատակազմի
իրավաբանական վարչություն
	10.11.2021թ.

	
	N 02/16.3/38923-2021

	1. Նախագծի հավելվածի 79-րդ կետում սահմանվել է, որ մրցույթի արդյունքները կարող է բողոքարկվել դատական կարգով՝ դրանք ստանալուց հետո 10 օրվա ընթացքում: Գտնում ենք, որ սույն կարգով մրցույթի արդյունքները դատարան վիճարկելու ժամկետ չի կարող սահմանվել, քանի որ այդ հարցերը գտնվում են համապատասխան դատավարական օրենսգրքերի կարգավորման դաշտում (օրինակ՝ վարչական դատավարության օրենսգիրք 72-րդ հոդված):
	Ընդունվել է
Նախագծում կատարվել են համապատասխան փոփոխությունները:

	2. Նախագծի հավելվածի 81-րդ կետում նշվում է, որ եթե մրցույթում հաղթող է ճանաչվել մեկից ավելի թեկնածու, ապա գործադիր մարմնի պաշտոնում նշանակելու նպատակով հաշվի են առնվում հետևյալ լրացուցիչ պայմանները, այն է՝ տրամաբանելու և տարբեր իրավիճակներում կողմնորոշվելու ունակություն, ֆինանսատնտեսական գործունեության իրականացման կարողություն, համակարգչով և ժամանակակից այլ տեխնիկական միջոցներով աշխատելու ունակություն, աշխատանքի կազմակերպման և ղեկավարման անհրաժեշտ հմտություն, ենթակաների հետ վարվելու անհրաժեշտ էթիկայի կանոնների իմացություն, առնվազն մեկ օտար լեզվի իմացություն:
   Այս առումով հարկ է նշել, որ հավելվածի 81-րդ կետի 1-ին և 3-5-րդ ենթակետերով սահմանված պահանջները արդեն իսկ ներառված են հավելվածի 60-րդ կետի 2-րդ և 3-րդ ենթակետերում (ստուգվում են հարցազրույցի փուլում), որի պարագայում գտնում ենք, որ գործադիր մարմնի պաշտոնում նշանակելու փուլում՝ վերոգրյալ չափանիշների կրկնակի գնահատման հնարավորություն սահմանելը հիմնավորված չէ:
	Ընդունվել է
Նախագծում կատարվել են համապատասխան փոփոխությունները:

	3.Նախագծի հավելվածի 82-րդ կետը սահմանում է, որ (…) պայմանագրով նախատեսված ժամկետը լրանալուց հետո այն կարող է երկարաձգվել կողմերի փոխադարձ համաձայնությամբ` ոչ ավելի, քան 2 տարի ժամկետով: Սակայն, նախագծի կարգավորումներից պարզ չէ, թե որ դեպքում և ինչ հանգամանքների հաշվառմամբ է որոշվելու մինչև 2 տարի ժամկետով երկարաձգել պայմանագիրը:
	Ընդունվել է
Նախագծում կատարվել են համապատասխան փոփոխությունները:

	14. ՀՀ Վարչապետի աշխատակազմի
 սոցիալական հարցերի վարչություն
	
	12.01.2022թ.

	
	
	N 02/16.32/713-2022

	1. 22.06.2015թ. «ՀՀ աշխատանքային օրենսգրքում լրացումներ և փոփոխություններ կատարելու մասին» ՀՕ-96-Ն օրենքի 57-րդ հոդվածի ուժով 01.01.2017թ.-ից դադարեցվել է աշխատանքային գրքույկների ներկայացման պարտադիր պահանջը, որի ուժով գործող խմբագրությամբ աշխատանքային օրենսգրքի 89-րդ հոդվածի 1.2-րդ կետով սահմանված է, որ անհրաժեշտության դեպքում գործատուի և աշխատողի համաձայնությամբ աշխատողը կարող է ներկայացնել անհատական (անձնավորված) հաշվառման համակարգի տեղեկատվական բազայում առկա տվյալները ներառող տեղեկանք իր նախկին աշխատանքային գործունեության վերաբերյալ: Քննարկվող կարգավորումների համատեքստում նախագծի հավելվածի 8-րդ կետի 5-րդ ենթակետով սահմանված այն դրույթը, որ հավակնորդը պետական կազմակերպության գործադիր մարմնի պաշտոնի թափուր հաստիքի մրցույթին մասնակցելու համար, ի թիվս այլ փաստաթղթերի, ներկայացնում է նաև մասնագիտական աշխատանքային ստաժը հավաստող փաստաթուղթ (աշխատանքային գրքույկ, տեղեկանք և այլն (բնօրինակը և պատճենը)) հակասում է աշխատանքային օրենսգրքի վերոնշյալ կարգավորումներին:

	Ընդունվել է
Նախագծում կատարվել են համապատասխան փոփոխությունները:

	2. Նախագծի հավելվածի 20-րդ կետով սահմանվում են մրցույթի չկայացման դեպքերը: Առաջարկում ենք փոփոխել «Մրցույթը համարվում է չկայացած» ձևակերպումը, քանի որ մրցույթը չկայացած է համարվում միայն 1-ին ենթակետի պարագայում: Մնացած բոլոր դեպքերում մրցույթը կայանում է, սակայն հաղթող չի ճանաչվում:

	Ընդունվել է
Նախագծում կատարվել են համապատասխան փոփոխությունները:

	3. Նախագծով կարգավորված չէ, թե թեստավորման և հարցազրույցի փուլը միաժամանակ մեկից ավելի հաղթողի պարագայում վերջնական ընտրությունը ով է կատարում և ինչ սկզբունքով:

	Չի ընդունվել
Նախագծի նախկին տարբերակում սահմանված է եղել դրույթ՝ հարցազրույցի փուլը միաժամանակ մեկից ավելի հաղթողի պարագայում վերջնական ընտրություն կատարելու իրավասու անձի  և ընտրության կատարման սկզբունքի վերաբերյալ: Միևնույն ժամանակ, Վարչապետի աշխատակազմի իրավաբանական վարչության առաջարկների հիման վրա հանվել է նշված դրույթը՝ մեկից ավելի հաղթողի պարագայում վերջնական ընտրություն կատարելու իրավասու անձի և ընտրության կատարման  սկզբունքի հարցը թողնելով լիազոր պետական մարմնի հայեցողությանը: 
(Տե՛ս սույն ամփոփաթերթի 13-րդ կետի 2-րդ ենթակետը):

	15. ՀՀ Վարչապետի աշխատակազմի կադրերի և
անձնակազմի կառավարման վարչություն
	12.01.2022թ.

	
	N 02/16.32/713-2022

	1. Նախագծով առաջարկվում են ՊՈԱԿ-ի տնօրենի մրցույթի թեստավորման փուլի «համակարգչով և գրավոր» ընթացակարգեր:
Նախագծի հեղինակների հետ աշխատանքային կարգով քննարկման արդյունքում պարզ է դարձել, որ նախատեսվում է համակարգչի միջոցով մրցույթի թեստավորման փուլն անցկացնել  քաղաքացիական ծառայության տեղեկատվական հարթակի միջոցով:
Ըստ մեր տեղեկությունների և դիտարկումների՝ Քաղաքացիական ծառայության տեղեկատվական հարթակը համապատասխան լուծումներ չունի և տեխնիկապես հնարավոր չէ ՊՈԱԿ-ի տնօրենի մրցույթ անցկացնել վերոնշյալ հարթակի միջոցով: Այս կապակցությամբ կարևորում ենք վարչապետի աշխատակազմի քաղաքացիական ծառայության գրասենյակի՝ որպես նշված հարթակի շահագործման և սպասարկման պատասխանատուի դիրքորոշումը վերոգրյալի կապակցությամբ:

	Չի ընդունվել
Արդարադատության նախարարության 2022 թվականի հունվարի 14-ի թիվ /10.2/1587-2022 ելից գրությամբ հարցում է կատարվել Քաղաքացիական ծառայության գրասենյակ՝ նպատակ հետապնդելով հստակեցնել ինչպես համակարգչով, այնպես էլ գրավոր, թեստավորման փուլի անցկացման հնարավորությունների վերաբերյալ ծրագրային տեխնիկական լուծումները, մինչդեռ վերջինիս կողմից քննարկվող հարցադրման մասով նախագծի վերաբերյալ որևէ առաջարկություն և (կամ) դիտողություն չի ներկայացվել: Միևնույն ժամանակ, աշխատանքային կարգով Քաղաքացիական ծառայության գրասենյակի հետ ունեցած հեռախոսազրույցի արդյունքում հստակեցվել է, որ քաղաքացիական ծառայության տեղեկատվական հարթակի միջոցով մրցույթի թեստավորման փուլի անցկացումը հնարավոր չէ:
Այնուամենայնիվ, հարկ է նշել, որ նախագծով տրված լուծումներից չի բխում, որ մրցույթի թեստավորման փուլը պարտադիր կերպով պետք է իրականացվի  քաղաքացիական ծառայության տեղեկատվական հարթակի միջոցով (նախագծի 34-րդ կետում օգտագործվում է համապատասխան տեղեկատվական հարթակ արտահայտությունը): Ծրագրի ընտրության և իրականացման մեխանիզմները թողնված են պետական լիազոր մարմնի հայեցողությանը:

	2. Ինչ վերաբերվում է գրավոր ընթացակարգով մրցույթ անցկացնելուն՝ հարկ է նկատել, որ գրավոր ընթացակարգով մրցույթ անցկացնելու համար նույնպես անհրաժեշտ են ծրագրային կարգավորումներ, ինչը ևս բացահայտված չէ ո՛չ նախագծի բովանդակության, ո՛չ էլ հիմնավորման մեջ:
Անհրաժեշտ է պարզել՝ ինչ ծրագրի միջոցով հնարավոր կլինի մրցույթի թեստավորման փուլ իրականացնել և ինչ միջոցներով է իրականացվելու  ծրագրերի ներդնումն ու սպասարկումը:

	Նախագծի 42-րդ կետում հստակ նշվում է, որ մրցույթը գրավոր անցկացվելու դեպքում թեստավորման պատասխանատուն համապատասխան հարթակում նախօրոք զետեղված և կոդավորված թեստավորման առաջադրանքներից պատահական ընտրությամբ կազմում է թեստը՝ մրցույթի բոլոր մասնակիցների համար տեսանելի էկրանի վրա ցույց տալով թեստի ձևավորման և կազմման ընթացակարգը:
Հարկ է նկատել, որ գրավոր ընթացակարգի դեպքում թեստերը տպվում են այն նույն ծրագրից, որի միջոցով որ իրականացվելու է համակարգչային տարբերակով թեստավորման անցկացումը: Ինչ վերաբերում է գրավոր ընթացակարգի անցկացման պայմաններին՝ դրանք մանրամասնորեն նկարագրված են նախագծում և հարկ է նշել, որ ճիշտ նույն կերպ է իրականացվելու, ինչպես նախկինում իրականացվել է քաղաքացիական ծառայության թափուր պաշտոն զբաղեցնելու համար անցկացվող մրցույթի թեստավորման փուլը՝ գրավոր տարբերակով (մինչև քաղաքացիական ծառայության տեղեկատվական հարթակի գործարկումը):
Անդրադառնալով ծրագրի ներդրման միջոցներին և սպասարկմանը՝ հարկ է նշել, որ նշված կարգի սահմանման համար հիմք հանդիսացած իրավական կարգավորումներով նախատեսված չէ ֆինանսավորման վերաբերյալ պայման, հետևաբար ծրագրի ներդնումը և սպասարկումն իրականացվում է յուրաքանչյուր ոլորտում համապատասխան լիազոր մարմնի կողմից՝ իր իսկ միջոցներով: 





	16. ՀՀ Վարչապետի աշխատակազմի
քաղաքացիական ծառայության գրասենյակ
	
	24.01.2022թ.

	
	
	N 42/44/2085-2022

	1. 7-րդ կետի 7-րդ ենթակետում նշվում է, որ փաստաթղթերի ընդունումը յուրաքանչյուր օրվա համար չպետք է պակաս լինի երեք ժամից։ Հաշվի առնելով, որ դիմումներն ընդունվում են  էլեկտրոնային և թղթային տարբերակներով, ուստի էլեկտրոնային տարբերակով դիմումների ընդունման պարագայում ճիշտ կլինի սահմանված  ժամանակահատվածը վերանայել՝ խնդիրներից խուսափելու համար, կամ նշված ժամանակահատվածը լրանալուց հետո տեխնիկապես ինքնաշխատ եղանակով արգելափակել դիմումների ընդունումը:

	Չի ընդունվել
Նախագծի 7-րդ կետի 7-րդ ենթակետում սահմանվել է փաստաթղթերի ընդունման նվազագույն ժամկետը, հետևաբար ըստ անհրաժեշտության կարող է երկարաձգվել:


	2. 7-րդ կետի 11-րդ ենթակետում, 10-րդ և 11-րդ կետերում խոսք է գնում   համապատասխանաբար՝ համակարգող ստորաբաժանման, համապատասխան ստորաբաժանման և իրավասու ստորաբաժանման մասին։ Եթե բոլոր դեպքերում խոսքը միևնույն ստորաբաժանման մասին է, ապա անհրաժեշտ է հստակեցնել օգտագործվող տերմինները և նշել, թե որ ստորաբաժանման մասին է խոսքը:


	Ընդունվել է 
Նախագծում կատարվել են համապատասխան փոփոխությունները:

	3. 10-րդ կետում նշվում է, որ հավակնորդների կողմից ներկայացված փաստաթղթերի առկայությունը կամ բացակայությունը, ինչպես նաև նախատեսված պահանջներին փաստաթղթերի համապատասխանությունն ուսումնասիրվում են համապատասխան ստորաբաժանման կողմից, սակայն Նախագծում որևէ անդրադարձ չկա, թե ով է պատասխանատու կամ ով է որոշում կայացնում դիմորդի՝ մրցույթին մասնակցելու թույլտվություն տալու կամ մերժելու վերաբերյալ, փաստաթղթերը մերժելու դեպքում հիմնավորում տրվում է, թե՝ ոչ:
	Ընդունվել է
Նախագծում կատարվել են համապատասխան փոփոխությունները:

	4. 74-րդ կետում նշվում է, որ մրցույթի հաղթող են ճանաչվում այն մասնակիցները, որոնք գնահատման արդյունքում հավաքել են մրցույթին ներկա Հանձնաժողովի անդամների թվի և գնահատման ամենաբարձր միավորների (12 միավոր) արտադրյալի առնվազն 65 տոկոսը, մինչդեռ Նախագծի 78-րդ և 81-րդ կետերում խոսք է գնում մրցույթում հաղթող ճանաչված անձի մասին և Նախագծից պարզ չէ, թե անհրաժեշտ շեմը հաղթահարած մասնակիցներից ինչպես է ընտրվում այն անձը, ում լիազոր մարմինը պայմանագիր կնքելու առաջարկութուն է ներկայացնում։



	Չի ընդունվել
Նախագծի նախկին տարբերակում սահմանված է եղել դրույթ հարցազրույցի փուլը միաժամանակ մեկից ավելի հաղթողի պարագայում վերջնական ընտրության կատարման եղանակի վերաբերյալ: Միևնույն ժամանակ, Վարչապետի աշխատակազմի իրավաբանական վարչության առաջարկների հիման վրա հանվել է նշված դրույթը՝ մեկից ավելի հաղթողի պարագայում վերջնական ընտրության կատարման հարցը թողնելով լիազոր պետական մարմնի հայեցողությանը: 
(Տե՛ս սույն ամփոփաթերթի 13-րդ կետի 2-րդ ենթակետը):



